
Jenesis 37:1-2

Jenesis
Josepbé anebo gali

37;39—50
Josepbé anebo gali

37
37;39-50

Josep bolijahani bume téboijiwa lamotlola

1-2 Jekop na bubé nébalebé anebo gali
melégébetéme laléle. Jekop Kenan life
méta mana tafa tle. Etani bolijaya ké life
méta tafa tle. Na Jekopbé néba Josep, bu
falake ho, na bu 17 tlibutu kéniji watle.
Na kébé hona bolijahanina bolijayabé sip-
sip klelina mémé Kklelina 1i li ona méta
métléwagukeféma. Na Bilha na Silpa bu
Jekopbé fli one. Na ké tlemalé one bu
Josep bolijahanibé botamenino. Na Josep
bolijayame gali tujuwelikefle, “Afani sip-
sip kleli mégléma sle hana mla.”

3 Na Jekop, bubé li weniji Israel, bu hoti
tafa téglena, bubé mése Josepme mana fata
totle. Na bume tako tole kéme tletle na
kwe bubé fli bowenenime tokwéfo tolewa
latletéme. Na bu ého lalemu susu totle
na Josepme tléle. 4 Na Josepbé bolija-
hani bolijayabé lowene hwi motlotla na
bu melowene métla, “Aya Josepme fwa

feilawa sle lotlefe na kwe seme mesle
hana létana.” Na kéme négeme bu Josepme

téboijiwamu kéme métletla na bu Josepme
lale lale gali hana motlola.

57 Na Josep nimitelé hwi tle na boli-
jahanime gali tlome, “Bo nimitelé gali
té nétatéyo. Sebo nuju mago wesibi ké
lalei notomabé na kwe bobé witi hi we-
sibi leitabo lahujuwa méle na sobobé witi
hi wesibi leitabo bobéme lasabuwa mo-
tome, na bobéme labubusuwa meétletéme,
eso home fene bubusu métletle.” Na bu ké
nimitelé gali yafe aholokwane métla na bu
Josepme téboijiwamu métletla.

8 Na bolijahani gali motlola, “Ju
melowene lalene? Sebobé eso ho tafa
naegleténamene?” Na ké nimitelé gali
aholokwane motlola, na bu kéme enisusu
meétletla.

9 Na tokwafe Josep li nimitelé hwi tle.
Na bolijahanime ita té tétatéme. Bu megali
tlome, “Bo li nimitelé mehwi nelé. Na
bo kljjina, yemena, sigetobana we ita jwa
kéniji mehwi nanolomé. Na bome bubusu

méletené.” L ) 3
10 Na bu ké nimitelé gali bolijayame

mata té tétatle. Na bolijaya tako wame
metlole na gali tlole, “Ké habétabo nimitelé
gali té etolene? Ju melowene lalene? Sebo
bitana blijahaninona sékefo miti bubusu
nanégletéyomene?” 11 Na Josep bolija-
hani bume téboijiwa motlola na bume tébo
lowene fa meététatla. Kwe bolijaya ké
nimitelé gali mana lowene tokoukefétle.

Ismael enéne Josepme Isip lifewa

métlelula y _
12 Tokwafe Josep bolijahani Sekem

lifewa mititiya, bolijayabé sipsip kleli
mégléwagukeféma naméglame. 13 Na
Jekop Josepme gali tlole, “Ju walowene
eletéme. Blijahani sipsip kleli Sekem life
li méta ké méléma. Bo jume bu belé jine
négelékakéme” Na Josep gali tafu tétatle,
“Wo, nogowimefe.” 14 Bolijaya gali tlole,
“Blijahanime hwi eujuwelémeme, lalowa
tafa mulane? Na sipsip kleli na mémé
klelimata hwielomeme, lalowa milibene o
hanane. Na bome gali eléfanéme.” Na Jekop
bume Hebron life mago jine tléle. Na Josep
tugujubéé na Sekem lifewa, fwa tule. 15Na
bubé Dbolijjahaninome hohwi tétagutéme.
Naholi bume hwitelokwakle na tujutle na
gali tlole, “Ju féye wesibi hohwi etatlene?”

16 Na Josep bume megali tlole, “Bo bobé
afaninome hohwi nétateméyo. Ju bome
lalowa gali eglonémene? Bu sipsip kleli na
mémeé Kleli féye life méta mlémane?”

17 Na ké ho gali metafu latétatle, “Ebé

life wakile métla. Bo bume waaholokwane
tlomé. Bu megali lamétla, ‘Te manuja.

Totan lifewa.”” Na Josep bume Totan lifewa
esogo tlagume na hwi telokwakéme.
18 Na bu kakéwa asé tékeke, na bolija-

hani bume mana hwi mételékakla. Na bu
blalo gégali métla, bume mogo nalé tékle

namogotlame. 19 Na gali métla, “Nimitelé
tégeijilawaho ké lisiyo. 20 Te mogo nalé
tékle nogotlabéme mana sagli manélétla.
Mogo nalé tékle notlame na mogo tako flu-
juwa tuku nétékakame. Na bubé nimitelé

gali fata hana légletleme. Na tokwafe
ayame sogéna nololame, ‘Waluju mago

kleli watékle totle.”” )
21 Na kwe Ruben ké gali aholokwane

tlome na Ruben, Josepme légaitalebeme
lowene hohwi tétatle, na megali tlome,
“Asa tékle manotla, matébe. 22 Sebo bume
ona mago yefi tu fuluju elé fwa tuku

manétékaka” Ruben bu melowene la-
tle, “Tokwafe bo bume fuluju mago ki

nokokéme na aya belé jine nelékakléme.”
23 Na Josep bolijahani belé fowa tékaki. Na
bubélale ého bolijaya ké susu tégétatlebé la-

tohwawa mététatla. 24 Na bume fa mototla
na tu jwa yefi tu fuluju elé tuku mététékaka.

Na Rubenli sloslowa tle. .
25 Fe métékaka na tafa métla. Na hi we-
sibi hi météglabéé na Ismael enéneme hwi

mételékakéma, Gileat life mago mitisiya.
Na bubé kamel kleli, lale lale 1€kaluna we-
sibi na fli wesibi baliti tatakona ké glo
méglabé na kahalu tiha wesibi, Isip lifewa
métémalitama, baliti kéna glo naméglame.
26 Na Juda bolijamonime gali tlome, “Sebo
Josepme mogo nalé tékle nogotlana, kwe
seme ké wesibi habelé 1égaitanamene. Tékle

asamanotla. 27Sebo bume Ismael enéneme
baliti séneme yo manoloma baliti kéna glo

nanéglame. Sebo bume tékle hana nogot-
lame. Bu sebobé keinebamu négeme, se-
bobé ilawa mago.”

Na Judame gali motlola, “Jubé gali lale
gali.”

28 Na Ismael enéne bu belé Midian life
mago fwa métékakija. Na Josepme bolija-
hani fuluju mago ki motokokéya. Na Is-
mael enéneme yo motloma. Na 20 silva
baliti kéna glonaméglame. Josep bubé wege
manawa fa nalégétatémeme. Na Ismael
enéne Josepme Isip lifewa métémalitala.

29 Tokwafe Ruben fulujuwa tisi, Josepme
ki nalokokeme fene. Kwe Josepme hwi

hana tlole. Na bu tako maninibomu metle-
tle na ye tletle. Na bubé ého kaka totle,

bu maninibo tégletleme négeme. 30 Na bubé
bolijamoni belé tuju. Na bume gali tlome,
“Sebobé keinéba Josep bu fuluju méta hana
létabe. Masiwafe. Habel€ négletelémene?”
31 Na bu mémé kleli mogo nalé téke
motlola. Na Josepbé €ho ké ko méta flu
mététatla. 32 Na bu ké €ho bolijaya belé
métehula na gali motlola, “Sebo ebé ého

waluju mago hwi tlola. Ju ebé €ho eseléle
fene. Ebé jubé nébabé ého nowa.”

33 Na bu ého hwi sle tlole na gali tlome,
“O négalifee. Maseiwafee. Bobé nébabé
éhofe. Waluju mago kleli wahi tlefee.” 34Na
bolijaya bubé ato mago ého kaka totome,
na tébo €ho gégelo tle. Na boweneme itaita
meye tékoukefétlebéé. 35 Na bowenenino na
bokonino bu belé mitisitla, bubé maninibo
tli namégétatlame. Kwe bubé maninibo
lowene hana tli mététatla. Na bolijaya gali
tlome, “Bo gli négeléna, na bobé néba belé
négématuléna, alibaho lifewa, bo mana ye
négémalitéme.” Na bu Josepme itaita ye
tlekefétle.

36 Na Midian life mago enéne Josepme
Isip lifewa métémalitala, na Potifarme
baliti séneme yo motlola, baliti kéna glo
naméglame, Josep bubé wege manawa fa
nalégétatleme. Na Potifar bu eso ho Ferobé
wege fa tétakefetle. Na Potifar bu eso ho
Ferobé plismanébé eso ho tafa tletéme.
Na bu iniwa, eso ho Ferobé lo meéta sei
meétlékefla, wame ho lime. Fero bu Isip life
mago eso ho tafa tletéme.

39

Josep bu Potifarbé lo méta tafa tle

1 Na Ismael enéne Josepme Isip lifewa
métlelula, na Potifarme yo motlola, baliti
séneme. Baliti kéna glo naméglame, Josep
bubé wege manawa fa nalégétatleme. Na
Potifar bu eso ho Ferobé wege fa tétakefétle.
Na Potifar bu eso ho Ferobé plismanébé
eso ho tafa tletéme. Nabuiniwa, eso ho Fer-
obé lo méta sei métlekefla, wame ho lime.
Fero bu Isip life mago eso ho tafa tletéme.
2 Goto Josepme lataitale, kéme négeme
Josepbé wege lalowamu, kéme 1ébetle. Na
Josep Potifarbé lo méta tafa tle. 3 Potifar
bubé wege hwi tlotle na bu melowene tle,
“Bubé iniwa wege lalemu lébetlefe. Goto
légaitaleme négeme.” 4 Na bu Josepme fle-
flesu tletle na gali tlole, “Bobé iniwa wesibi
tafa elelémeténé.” 5 Josep Potifarna weife
tafa mételo na kéme négeme Goto Potifarbé
ilawa mago home ululu sle tétagume, na
bubé iniwa wesibi mata na bubé nuju
mago wesibi mata ululu sle tétagumetle.

6-7 Na Potifar gali tlole, “Bobé iniwa we-

sibibé eso home tafa eletené.” Na Potifar
bubé iniwa wesibi hana tutune tletéme. Bu
hi wesibime fwa lowene tle.

Na Josep bu tokwéfo tafawa kofene tle

na Potifarbé no mana ké memaune tléle.
Bu kalélego homu na bu lale klisomu

négeme. Na gali tlole, “Ju mana esi, bona ni
nanégebome.”

8 Kwe Josep tole hana tletému na gali tolé,
“Bome bihe ké wesibime nane gali tloné.
Weye. Matébe. Bome wagali tloné, bubé
wesibibé esoho tafa négelébéme. Na bubé
lo mago wesibi hana tutune léletéme. 9 Bo
ebé lobé bolijjaya ho ha nétabé. Bu bome
iniwa wesibime hehé hana l€letené. Jume
fwamu hehé léletené. Sebo melé féyeme
négelomene. Matébe. Kwe bo melé négeléna,
bo Gotome tébo nogotléme.”

10Naitaita mése awi, gali tlokwefle, buna
ni nameégebome.

Kwe Josep gali tle, “Matébe:
hana tujuté.

11 Tokwafe li oléna, Josep lowa tékakly,
bubé wege fa nalogotleme. Na fli wege ho

hana tafa métla. Buwa tafa telule. 12 Na
Potifar no bu belé tisi tle na ého méta fa
tetokwakile na gali tlole, “Esimo. Bona

ni nanégebo” Kwe €ho bubé toba méta

lakilewa tleté na latlébukakuwa. 13 Na mése
melowene tletle, “Josep waléléboukakufe,

na ého tobana mana tehwatle.” 14Na home
we tlome na mitisitéya na bu gali tlome,

“Sobo aholokwane elo. Bobé ho Hibru
mago home sebobé lo eli ké téglesulebé

seme tébo lalétana. Bome liséme yafe
tou létané, kwe bo mana ké jakle nelé.
15 Bo aféflei négeléme négeme bu mana ké

1€léboukaku. Na bu €howa bobé toba méta
kile 1€le.”
16 Na Potifar no ého mana gwa tétakefétle

na bohe lowa mana tisi. 17 Na boheme té
tétatle, “Hibru mago home, ju ké téglesulebé

bome liséme yafe tou 1étané. 18 Kwe bo
feilawa jiyakle nogloléme négeme, kéme

1€léboukaku. Na bu éhowa bobé toba méta
ekeé kile 1éle.” .
19 Na no ké gali té tétatle na Josepbé eso

ho enisusu tletle. 20 Na Potifarbé wege
enéne Josepme fa mototla na kalabusu

lowa tuku métla. Eso ho Ferobé kalabusu
enéne kéme ké tafa méglekeféyabé lowa

meétlelula. 21 Kwe Goto Josepme lataitale.

7

Na loliwa

Kéme négeme bubé wege lalemu tébetle.

Kalabusu enenebé eso ho ﬂeﬂesu tletle.
22 Na Josepme kéme gali tlole, “Ju iniwa

kalabusu hobé eso home tafa eletéme.” Na
Josep bu kalabusu hobé wege hwi tlotéme.

23 Na Goto Josepna mététabo na bubé wege
taitatle. Na kéme négeme kalabusu lo
bolijaya bu wesibi tutune hana tletéme.
Josepbé wege lalemu négeme.

40

Josep bu nimitelé wayo gali té totome

1 Tokwafe eso ho Ferobé bleté nage ahu-
jume léglekefétlebé ho na bubé hitu su
1étakefétlebé ho, huméi na hi légleléme, bu
eso ho Ferome tébo lamototlo. Na bu welili
tletéme. 2 Na eso ho Fero ké tlemalé wege
home wame tlome. 3 Na bu ké tlemalé
home Potifarbé kalabusu lowa sike métla,
Josep kéme ké tafa téglebé. 4 Na kalabusu lo
bolijaya Josepme gali tlole, “Ju ké tlemalé
home tafa eleléme.” Na ké tlemalé ho kal-
abusu lo méta tako olé tafa mételo.

5 Tokwafe eso ho Ferobé hi wesibi
ahujume léglekefétlebé ho na hitu su
létakefétlebé ho, bu kalabusu lo meéta ké
tafa mételobé, bu nimiteléna hwimeételo. Na
bubé téle nimitelé esobé bwa bwa.

6 Na olobalé Josep bu belé hwime tuju
téme na mehwi latlome, “Yeluna aléla

memeételo” 7 Na takune tlome, “Sobo
féyeme tutune elone?”
8 Na bu metafu meététatelo, “Sebo

nimitelé hwi négelome négeme, kwe seme
li ho nimitelé esome hana gali lolono.” Na
Josep bu tlemalé home gali tlome, “Goto
nimitelé wayo gali buwa lowene 1életéme.
Na buwa olafa lotometéname. Te, sobobé
nimitelé galibé bome té etometéna.”

9 Na_hitu su tétakefétlebé ho bubé
nimitelé gali té totle. Bu gali tle, “Bo

nimitelé nanelé wain taba liji hwi nololé.

10Ké taba aona tikefona. Laba okwéfo foke
mele. Na tahweji ké méta fu mele. Na liji

tatakowa mowalé. Na iniwa nigliji mele.
11 Ké taba liji tu, lale iji laméle. Na bo eso
ho Ferobé kabo fa nété. Na ké taba liji tu
kiki notomé. Na bo ké tu eso ho Ferome
kabona nélélé. Bobé nimitelé gali tei.”

12 Na Josep gali tle, “Nimitelé esobé
melégébelaléletle. Aona taba tikefobé, aona
oléme lélekuju 1€le. 13 Aona olé yawe na eso

ho Ferobé wame lowene mana tlilébetleme.
Na mana eso ho Fero bu gali logléme,

‘Ita esimo, jubé wege ita fa naegotleme.’
Na ju tokwafe eso ho Ferobé hitu ita su
egétakefétleme, €bame ju fene su tétakefétle,
humeéina hi 1églelime. 14 Na tokwafe, ju
eso ho Ferobé lo méta tafa eglena bome

maninibo eletenéme na bome aholokwana
asa ti ele. Lowene egletenéme na eso ho

Ferome gali eloleme, bome ké kalabusu lo

mago tuhu nalégétanéme. 15 Ebamemu, bobé

toba tabanalei mototometénana Hibru life
mago mana meétlesuna ebé lifewa. Na bo

ebé life méta bo tafa tégeléna, bo féyeha

hana tele Kwe bome blawa kalabusu
metetana . . . .. .o ..
16 Na hi wesibi ahujume léglekefétlebé

ho bu hitu su tétakefétlebé hobé nimitelé
wayo gali aholokwane tle, na lowene tle,

“Lalowafe.” Na Josepme gali tlole, “Bo

melé nimitelé mehwinanelé. Bo aona bas-
keté musu bleté nage manogwa eso méta

gogwa mana nehwei. 17 Matawa mago
isekubé eso ho Ferobé lale nage éfomemu
mobe. Na kwe fole ké nage, éfo mago hi
mele. Bobé nimitelé gali tei yawe 1éle.”

18 Na Josep gali tle, “Nimitelé esobé
melégébelaléle. Aona isekubé, aona oléme
1élekuju 1éle. 19 Aona olé yawe jwa méleme
naeso ho Ferojume kalabusulo mago tuhu
1étame na jume mou lokwati sika létame. Na
jubé ato ti méta tabana kesi 1étatéme. Na
fole jubé afabo mana hi meletéme.”

20 Aona olébéna eso ho Fero, bubé wege
home tako salé fata tétatéme, bota bume
kéna fu togotlebé olébé salé. Na bubé hitu
su tétakefétlebé ho na hi wesibi ahujume
téglekefétlebé ho kalabusu lo mago tutuhu
meétla. Na meétlesuma, na eso ho Ferobé

naba li méta ola métla. 21 Na eso ho Fero
bu hitu su tétakefétlebé home gali tlole, “Ju

ejume, na jubé wege ita fa naegotleme.”
22 Kwe eso ho Ferobé hi wesibi ké ahujume
téglekefétlebé home ti méta tabana kesi totle
na lagliwa tle. Ebé wesibi mefata kéme
métle, ébame nimitelé eso galibéme Josep
fene gali tle. 23 Kwe eso ho Ferobé hitu su
l1étakefétlebé ho Josepme aholokwanamu ti

tle.
41

Josep eso ho Ferobé nimitelé wayo gali té

Jenesis 41:14

létatle
1 Téle tlibutu wamutuju na eso ho Fero

nimitelé hwi tle. Bu nimitelé mehwi latle.
Bu Nail tu helefo méta tlibe. 2Na 7 bul-
makau kleli tatako, tu mago fe motokoke,

lifijjuwa. Na bu tu helefo mago agosaba

hi mele. 3 Na tokwafe 7 ato tikatabo bul-
makau kleli mata tu mago fe motokoke.

Na bu tatako bulmakau kleli méglébo li

méta métlibe. 4 Na tokwafe ato tikatabo
bulmakau kleli tatako bulmakau klelibéme
hi métle. Eso ho Fero bu ké nimitelé hwi
tle na ni mago lahujuwa tékake. > Na ita ni

tétebokwake na li nimitelé hwi tle. Witi hi
wesibi jowa hulu léle na ké jowa witi méta

hi wesibi 7 kéniji mébe. Na bu tatako méle

na lalemu mébe. 6 Na tokwafe li witi hi
wesibi jowa hulu léle na ké jowa witi méta

hiwesibi 7 kéniji mébe. Kwe bu tokwétokwé
meébe na tébo lamele. Na ona elé mago
atéte tabo flelu ligisibé na lakokowa meébe.

7Kwe ké tokwétokwé witibé tatako witime
lahiwa mele. Na eso ho Fero huju tékake

na lowene tle, “Bo nimiteléna hwi neléfe.”

8 Na olobalé bu tako tutune latle. Na bu
tatako lowene home na yanowai home

mata we tlome. Na bubé téle nimitelé gali

té tétatéme. Kwe ké enéne bume nimitelé
wayo galibé té sle hana mététatla. Bu

ké téle nimitelé wayo galibé lowene hana
meétletéma.

9 Na hitu su létakefétlebé ho eso ho Fer-
ome gali tlole, “O éjewa eké lowene neléfe.
10 Ebame ju bo name hi wesibi ahujume
téglekefétébé ho name wame latlona. Na
ju seme Potifarbé kalabusu lowa sike tle.

11 Ké méta tafa telo. Na nimitelé hwi
telo. Na sebobé nimitelé wayo gali bwa

bwa. 12 Na Hibru mago falake ho sebona
tafa tla na bu kalabusu lo bolijaya hobé
wege fa 1étakefétle. Na sebo bume nimitelé
gali té tétatelo. Na bu sebobé nimitelé
wayo galibé olafa sle tétaténa. 13 Na wesibi
mefata wametle bu fene gali tlono. Bo jubé
wege ita fa totlé, kwe ju hi wesibi ahujume
tlekéfetébé home ti méta tabana kesi totle
na bu lagliwa tle.”

14 Na eso ho Fero bu ké gali yafe aholok-
wane tlole. Na bubé wege home jine
telékakle, Josepme no nalégléleme. Na ké ho
Josepme kalabusu lo mago hokweinawa
no tujuweléle, Na Josep bubé ébehuba
laba glo tle. Na lale ého gegelo tle. Na

eso_ho Fero belé métlelula. 15 Na eso
ho Fero Josepme gali lolole, “Bo nimitelé

mehwi nanelé kwe bu nimitelé wayo gal-

ibé té hana métaténa. Bu lowene hana
méletéma. Kwe ho bu bome megali lam-

olona, ‘Ju nimitelé gali aholokwane eglena
na ju nimitelé wayo galibé lowene sle ek-
outémeme.” 16 Na Josep gali lolole, “Bo kwe
hanane. Goto kwe féyemene. Buwa jubé
nimitelé wayo galibé olafa logotometéme.
Kwe jubé tutune lowene tli 1égébetéme.”

17Na eso ho Fero Josepme gali lolole, “Bo

nimitelé mehwi nanelé. Bo Nail tu helefo
méta nilibé, 18 Na bo 7 tatako bulmakau
kleli hwinolomé. Nabu tumago fe mokoke

lifijjuwa. Na tu helefo mago agosaba hi

hi mele. 19 Na tokwafe 7 bulmakau kleli
tu mago mata fe mokoke na bu ato tika

tanono na elebowa. Na bo kéha ato tika
tanono bulmakau kleli, Isip life méta hwi

hana nolomé. Hanane mu. 20 Na ato tika
tanono bulmakau kleli tatako bulmakau
klelime hi mele. 21 Bu wahi mele, kwe
bubé ato sése hana meletéme, otome fene
mitlibe. Na &je mata métabowa mélibe. Na
bo ni mago sagli nelékaklé. 22 Na bo ita

ni nétebokwaké na ita li nimitelé hwi nelé.
Witi hi wesibi jowa hulu 1éle na ké jowa

witl méta hi wesibi 7 kéniji mébe. Na bu

tatako méle na lalemu mébe. 23 Na tok-
wafe 1i witi hi wesibi jowa hulu léle na

ké jowa witi méta hi wesibi 7 kéniji mébe.
Kwe bu tokwétokwé mébe na tébo lamele.
Na ona mago atéte tabo flelu ligisibé na

lakokowa lotome. 24 Na kwe ké tokwétokwé
witibé tatako witime lahiwa mele. Na bo
kénimitelé galiwaiyobéme, yanowaihome

yafe takune nolomé kwe bu bome nimitelé
wayo galibé té sle hana métaténa.”

25 Na Josep eso ho Ferome gali tlole,
“Jubé téle nimitelé gali ké négebé ebé jowa
wayo galiwa. Goto bu wesibi jume wafi

lebotane létaté. Na ké wesibi tokwafe fata
légleme. 26 Na 7 tatako bulmakau klelibé, 7

tlibutume lélekuju 1€le. Na 7 tatako witibé
mata 7 tlibutume lélekuju 1éle. Ebé téle
nimitelé gali ké négebé jowa wayo galiwa.
27 Na 7 ato tika tanono bulmakau klelibé
na 7 tokwétokwé witibé, atéte tabo flelu ké
koko totomebg, bu 7 tlibutume l€lekuju l€le.

Na ké 7 tlibutu, bu hi wesibi jwamu. Na
bu foneme gigli méglame. 28 Bo jume é&je
wagali nolé. Goto bu wesibi jume wafi

lebotane lotometé. Na ké wesibi tokwafe
fata légleme. 29 Na 7 lale tlibutu migisina,

Isip life méta lebutako hi wesibi hulu mok-

oumemu. 30 Na tokwafe ké 7 lale tlibutu
yawe méglena, 7 tébo tlibutu migisime. Na

bu mana foneme gigli nélame. Hi wesibi
jwa négeme. Na iniwa enéne, lale tlibutu
lowenebé aholokwana ti méglame. Na tako
fone Isip life tébo logotlememu. 31 Ké 7
tlibutu ké migisibé, bu tébo tlibutumu. Na
oneho foneme gigli méglame. Na iniwa

oneho lale tlibutu lowenebé aholokwana
ti mokoujame. 32 Goto bubé lowene kébé

wesibi méta wafi gwa lotle. Kéme négeme,
ju kéha téle nimitelé kéme hwi elome, ju ké
wesibi lowene naegletleme.”

33 “Te, ju lale lowene home hohwi
etaméme na hwi eloleme na aniji eloleme.
Na ké hobé Isip life enéneme tafa
naléglelémeme. 34 Na ju fli lale lowenena
home aniji elomeme. Na 7 lebutako hi
wesibi tlibutu migisina, ké enéne iniwa
nuju mago hi wesibi loko métagujayame.
Na bu tobali fu motomame. Na 4 fubé
hi wesibi onehome sa métatémame. Na
jowa fubé hi wesibi gogwa lo méta gogwa
mulame. 35 Na lale lowenena ho bu lale
tlibutuna ké fata méglebé hi wesibi loko
métagujayame. Na bu, jubé lokwaléfe méta
fwa wege melame. Na bu witi liji na fli hi
wesibi, loko lo takowa loko métagujayame.”
36 Na 7 hi wesibi jwa tlibutu Isip lifate méta
fata méglena, kwe Isip lifate mago oneho
eso enéne ké loko mégétayabé lo mago hi
wesibi glo mélekeféyame. Kéme négeme
oneho foneme gigli hana méglame.

Eso ho Fero bu Josepme aniji tlole, Isip
lifebé eso home fata nalégletémeme

37Eso ho Fero na bubé wege ho, Josepbé

gali yafe aholokwane métla na ké galibéme

tako tole memétletla. 38 Na eso ho Fero
gali lolome, “Gotobé Amtétomba, bu méta

tafa l€letle. Na sebo kéha home féye mago
hohwi négétayamene. Sebo kéha home
hohwi négétayana, kwe sebo kéha home
hana hwi noglolame, Gotobé Amtétomba
tafa légletlebé home, sebo Josep mefwa
aniji noglolame, Gotobé Amtétomba tafa
légletleme négeme” 39 Na eso ho Fero
Josepme gali tlole, “Goto buwa jume ké we-
sibiwaolafalotometé. Nalihojuhalowene

ho hana tafa léle. Hanane mu. 40 Bo jume
kéme aniji nolé. Bobé life mago onehobé
eso ho tafa naegletémeme, jubé gali aholok-
wane melame na esogo melelétéyome. Ju

bobé lokwaléfe méta fwa tafa eletenéme
kwe bo tako eso homu tafa neléme.”

41“Bo jume Isip life tafa eglelélebé home
eké aniji nolé” 42 Na eso ho Fero bubé
toba baliti tohwa 1étamé, na bu Josepbé
toba ku méta gelo 1étatle. Ké toba baliti
eso home lélekuju elamé. Na bu lale ého
Josepme gelo 1étatle na lale tliji mou méta

lehotle. 43 Na eso ho Fero bu kalé loha
wesibi, wesibi Josepme 1€léle. Hos kleli bu

ke kalé loha wesibi, wesibime ki lokou. Na
Josep bu kéna na asé 1égébeléfame. Na wege
ho motoutaya na megali métlaguma, “Josep
nagi ké lisiyo. Sobo alége mago fé ebok-
wako.” Na keé lakalena, Josep, iniwa Isip
onehome tokwefo eso home tafa tletéme.

44 Na eso ho Fero Josepme gali lolole,
“Bo Isip lifebé tako eso ho na bo megali
nelé. Isip life mago oneho bu bubé lowe-
nenawa wesibi li hana mogotlame. Jume
afina takune moléyome.” 45 Na eso ho Fero
bu Josepme tiho weniji fé tétatle, Safenat
Panea. Na bu Potifera bokome yo tlole.
Bubé weniji Asenat. Potifera bu Heliopolis
life magobé féso hi wesibi ahujume ahu-
jume léglekéfebé ho. Na Josep bu Isip lifate
meéta tafa tle. Na bu Isip lifebé tokwétokwé
life eléme asé tébeléfa.

46 Na Josep bu 30 tlibutu watle na eso
ho Ferobé wege mana fa tétatle. Na bu
eso ho Ferobé lo Kkile lotle na Isip lifebé

tokweétokwé life eléme asé tébeléfa. 47 Na ké
7 lale tlibutu migisina na feilawa lale hi

wesibi fata mégleme. 48 Na Josep bu ké hi
wesibi loko tétagwi na jowa jowa lifatebé
nuju mago hi wesibi loko lo méta gogwa
tokou. 49 Na Josep bu ké loko tétagwibé
hi wesibi yafe tabei tle. Kwe bu feilawa
wesibimu yenéba fenene na bu tabei hana
tle manawa gogwa tle.

50 Na 7 tébo tlibutu fata jwa météglena,
Josep no Asenat téle iko nébale mana fata

totome. Asenat Potiferabé boko na bu He-
liopolislife magobé féso hi wesibi ahujume

ahujume léglekéfebé ho. 51 Na Josep gali
tle, “Goto bome lalaitané. Na bobé afani
ké tébo mététanabé na ilawa mago enéneme

aholokwana ti nelé.” Na kéme négeme bubé
abwa néba, Manase weniji kéme fé totle.
Manase gali wayo ebé aholokwana ti. 52Na
bu ita gali tle, “Goto bome nébale téle tléné,
hobota ké fa togotlébé lifate méta” Na
kéme négeme bubé li nébame Efraim weniji
kéme fé totle. Efraim gali wayo ebé néba

waléléné. _ _
53 Na 7 lale tlibutu mutuju. 54 Na 7 tébo

tlibutu fata métle, Josep fene gali tle. Na
fli life hi wesibi aluyjawamu. Kwe Isip

life méta hi wesibi mana metébe. 5> Na
tokwafe Isip life enéne tako foneme gigli

métla. Na eso ho Ferome gali motlola, hi
wesibi naléglémeme. Na eso ho Fero bume
gali tlome, “Sobo Josep belé eyeume. Na
bubé gali aholokwane sle elolome, some
gali sle nalégléyome, na sobo bubé gali
esogo elelételome” 356 Na Isip life mago
enéne foneme tako gigli métla na Josep hi

wesibi loko lo ino mana titika tokoutéme.
Na kébé enéne ké hi wesibi balitina glo

nameékoukeféyame. 57 Na fli life mago oneho
mata foneme tako gigli memétla, kéme
négeme bu Josep belé mitisikeféya, na hi
wesibi balitina glo métlekeféya.

42

Josepbé bolijahani Isip lifewa mitisiya,
witi hi wesibi glo naméglame

1 Na Josep bolijaya Jekop, gali aholok-
wane tle, “Lale hi wesibi Isip life méta
memobe.” Na bu bowenenime gali tlome,
“Sobo emeéta tafawa féyeme elone? 2 Bo
gali waaholokwane nelé, ‘Lale hi wesibi
Isip life méta memobe.” Te, sobo ké lifewa
eimome na lale hi wesibi ké mago glo
emolome. Na sebo hi nanéglame, foneme
gigli néglalime” 3 Na Josepbé 10 boli-
jahani Kenan life kile mototla na Isip
lifewa mitimiya, lale hi wesibi balitina
glo namégemolame. 4 Kwe Jekop, Josep
bolijamome Benjaminme, Isip lifewa jine
hana tléle. Bu melowene latle, bu ligi-
mena na bume alégeme tébo mogotlame.
Josepna Benjaminna jowa bota méta fwa

fata mételo. )
> Na Kenan life mago enéne mata tako

foneme gigli métla. Kéme négeme Jekop

boweneninona na_ fli Kenan enénena
iniwa mitimiya, hi wesibi balitina glo

nameégemolame. 6 Josep Isip life onehome

tafa tleléme. Na bu iniwa onehome
lale hi wesibi sa tétakefétéme. Na bubé
bolijahani, bu belé fata métla na sékefo

miti tafa métla na life elé hwi mététékaka.
Josep bu Isip life mago eso ho négeme, bu

sékefo miti kéme tafa métletla. 7 Na Josep
bu bolijahanime watéseléme. Kwe bubé
weniji éholatétatéme. Na bu feilawa jiyakle
tlome, “Sobo hamago esijone.”

Na bume tafu mététatla, “Sebo Kenan life
mago nisiya, hi wesibi glo nanéglame.”

8 Na Josep bu bolijahanime wa téseléme
kwe bume hana météseléla. 9 Na Josep bu
bolijahanime hwi tlome, bume sékefo miti
tafa métletla. Na bu étani ké hwi téglebé
nimitelé gali ita lowene tletle. Na bu gali
tlome, “Sobo hwelutuwa hwi enéne. Sobo
Isip lifatebé flesu ho jwa life hwime esijo.
Na tokwafe kébé life tébo naegotlome.”

10 Na bu gali tafu mététatla, “O eso ho,
weye, hanane. Sebo jubé wege enéne, hi
wesibi glome nisiya. 11 Sebobé aya jowa.
Sebo hwelutuwa hwi enéne hanane. Sebo
négali enénemu.”

12 Kwe Josep gali tlome, “Hanane mu.
Sogé lalo. Sobo Isip lifatebé flesu ho jwa
life hwime esijo. Na tokwafe kébé flesu ho
jwa life tébo naegotlome.”

13 Kwe bu gali motlola, “O eso ho. Sebo
we ita téle nébale na sebobé aya jowa,
Kenan life mago ho. Na sebobé nagifu
keinéba ayana tafa lamulo, kwe li keinéba
wagli tle.”

14 Kwe Josep gali tle, “Weye, hanane.
Bo éje wagali nelé, sobo hwelutuwa hwi

enéne. 15 Bo sobobé lowene su nétatéyo
fene. Sobobé gali négali gali o sogéna
gali. Sobobé nagifu keinéba ebé life elé

hana ligisina na bobé naba lime hana
liglibena, kwe bo melowene, sobo sogéna
gali na sobo sobobé lifekuwa hana egit-
ome, hanane mu. Bo négali gali hana
négeléna kwe melémane bobé eso ho Fero
tébo malétané. 16 So mago li lujume na
sobobé keinebame nolujuweléléme. Sobo

fli kalabusu lo méta mana tafa elome. Na
bo lowene nanégeléme sobobé gali négali

gali o sogéna gali. Sobo sogéna egelona
na sobobé keinéba hana eglesulona, kwe
bo melowene négeléme, sobo hwelutuwa

hwi enéne. Bo négali gali hana négeléna
kwe melémane, bobé eso ho, Fero tébo
malétané.” 17 Na kéme wagali tle na kal-

abusu lowa sike tle na bu téle olé kalabusu
lo méta tafa mételula.
18 Na aona olébéna Josep gali tlome,

“Bo Gotome esogo néglelékeflébé ho na bo
some kéme manibo néletéyo. Sobo bobé
gali esogo eglolona kwe sobo lalowa tafa
egelome. 19 Sobo négali gali hobé kwe
bo metole nanel€, somago jowa howa ké

kalabusu lo méta tafa 1éleme. Na sobo fli
eitome. Na sobo ké glo tégelobé hi wesibi

sobobé ilawa enéneme ehwetutemome. Bu
foneme gigli méglalime. 20 Na sobobé

keinebame bo belé elesuténame. Na bo
melowene nanégeléme, sobobé gali negah

galimufe. Na some hana tébo négétome.”
Na bu gali métla, “Jubé galilalowa.” 21 Na
Josep bolijahani blalo gali métla, “Négali,

ébame sebo keinebame tébo totla. Na bu
seme lékle tétana na yafe gali tlona, ‘Matébe,

tébo asa etana.” Kwe bubé gali aholok-

wane hana tlola na bume manibo hana
tletla. Kéme négeme seme ebé hobota kéme

lisiténa.”

22 Na Ruben gali tlome, “Bo yafe gali
tléyo, keinebame asa tékle etlo. Kwe bobé
gali boblo latétaténa. Josep gli tégleme
négeme, na ké hobota kofayame seme kéme
lisiténa.”

23 Na Josepbé bolijahani Hibru galina
gégali métla. Na Josep bubé gali lowene
latletéme kwe Dbolijahani melowene
lamétla, “Bu sebobé gali lowene hana 1éle”
Josep Isip life hobé galina gali tlome na li
ho Josepbé gali bolijahanime Hibru galina
obwelé tétatéme, kéme mumu métébetla,
“Sebobé gali lowene hana lélefe” 24 Na
Josep bubé gali aholokwane tlome. Na
bume hune totome na hwelutuwa tako ye
tletéme. Na ye kuju tébe. Na ita tisi. Na
bume gégali tleleme. Na Simeonme aniji
tlole. Na téle toba tabana lei totometle,
bolijahanibé naba li méta. Na bume
kalabusu lowa tuku tle.

Josepbé bolijahani Kenan lifewa ita miti-
tiya

25 Tokwafe Josep wege home hwelutuwa
gali tlome, “Sobo ebé enénebé musu méta

lale hi wesibi sisike eletemomo. Kwe bu
ké métehweijabé baliti, bubé& musu éfo méta

sike ekoutemome. Na sobo fli hi wesibi
mata elémome, alégeme hi namokoujame.”

Na bu melé métla Josep fene gali tlome.
26 Na bolijahani bubé hi wesibi musu, bubé
donki kleli matawa gogwa motola, na miti-
tiya. 27 Mititiyabéé na olé ki tébe na alége
méta ni namégebéyame. Na ho li musu
tuhu totle, hi wesibi donki klelime 1égléle
nalégleme. Na bubé baliti, musu éfo mago
hwi tlome. 28 Hwi tlome na bolijahanime
we telokwakéme, “Bu bobé hi wesibi glo

baliti bobé musu méta wasike mélafe. Bobé
musu meéta eké meétemole” Na bu klele-
gomu memotokouja. Na uli métla na bu

blalo gégali métla, “Iyee! Goto bu seme
habelé lalétanane.”

29 Na bu Kenan lifewa fwa mutula. Na
bolijaya belé mutuja. Na bume ké fata

tégletémebé wesibibé gali bolijayame té
mététatla. 30 Na bu gali motlola, “Isip
lifebé eso ho seme feilawa gali tlona. Na
blawa meso tétaténa, ‘Sobo hwelutuwa hwi
enénefe! 31 Na sebo megali tlola, ‘Sebo
négali enénemu. Sebo hwelutuwa hwi

enéne hanane. 32 Sebo we ita téle nébale
na sebobé aya jowa. Na sebobé nagifu

keinéba ayana Kenan life méta tafa melo,
kwe li keinéba wagli tle.” 33 Na ké eso ho
seme gali tlona, ‘Bo sobobé manibo fene su
nétatéyo. So mago li ho bona tafa nelome
na fliye eitome sobobé ilawa enéneme
hi wesibi ehwetutemome, bu foneme
gigli méglalime. 34 Na sobobé nagifu
keinéba bome elesuténana, bo melowene
nanégletéyome, sobo négali enénemu na
sogéna enéne hanane na hwelutuwa hwi

enéne hanane. Na bo sobobé afame
kalabusu lo mago tuhu notokwakléme.

Na sobobé lifewa ita elelulome. Na
sobo ebé life mago hi wesibi lalowa glo

eglekefome.””

35 Na bu hi wesibi musu tutuhu motok-
ouja na bubé baliti musu éfo mago mana
hwi métlaguma. Na bu bolijayana ké baliti
hwi motloma na bu tako uli memétla. 36 Na
bolijaya Jekop feilawa jiyakle tlome, “Sobo
bobé nébale tlemalé watébo totomo. Josep

waflawi tlita na Simeon mata waflawi
tlita. Na sobo metole lalone, Benjaminme

eglelulo naegelomene. Matébemu. Ké sobo
bome hobota gwa etakeféténa.”

37 Na Ruben bolijayame gali tlole, “Bo

Benjamin, Isip life mago jume néglesuté
jwa négena kwe ju bobé tlemalé iko nébale
lalowa tétékle etomeme. Bo Benjaminme
maneélelulé. Na bo ju belé mana fata
nélelékakiléme.”

38 Kwe Jekop gali tlole, “Bobé néba juna
hana egimome. Bolijaha wagli tle na buwa
tafaléle. Na bume alégeme tébo mogotlana,
kwe bo tako manibo mefwa gli négeléme.
Bo filemi ho négeme.”

43

Josepbé bolijahani Benjaminme Isip
lifewa métlemula

1 Kenan life méta hi wesibi alujawamu.
Na iniwa oneho foneme giglimu memétla.
2 Na bu Isip life mago ké métehweijabé hi
wesibi wayawe motloma. Na Jekop bowe-
nenime gali tlome, “Sobo Isip lifewa ita
eimomo na fli hi wesibi glo naegemole
téname.”

3 Kwe Juda bolijayame gali tlole, “Aya,
sebo jume wagali toléyo, Isip life mago
eso ho feilawa gali tlona, ‘Sobobé nagifu
keinéba eglesuténa jwa négena kwe bome
hana hwi egloname na hi wesibi hana
glo egelome.” 4]Ju seme nagifu keinébame
jine egleténana kwe sebo niméyame na
hi wesibi glo nemole téyome. 5 Kwe
ju jine jwa egleténana kwe sebo hana
nigiméyame. Ké ho seme megali togloname
négeme, ‘Sobobé nagifu keinéba eglesuténa
jwa négena kwe bome hana hwi eglokwak-
iname.”

6 Na Jekop gali tlome, “Sobo ké home
féyeme gali tlolone, ‘Li keinéba mana
létabetéyo. Ké sobo bome hobota gwa

tétaténa.” _ . )
7 Na bowenenino gali motlola, “Ké ho,

sebobé ilawa mago enéneme tétakune lat-
lona. Na bu metakune latlona, ‘Blijaya
mana tafa l1€élene o wagli tle. Na li keinéba

nanene.” Na sebo bubé takune tafu tétatla.
Sebo meweniji latla, blawa takune lonon-

awa. Sebomelowene hana tletla, seme me-
gali nalogloname, ‘Sobobé nagifu keinéba
elesutena’"

8 Juda bolijayame gali tlole, “Ju
Benjaminme jine elébakétené na sebo
iniwa nigiméya nanéglame, hi wesibi glo
nanégemolame. Na juna, sebobé nébalena,

sebo iniwa foneme hana gigli néglame.
9 Na bowa ululu sle négétaguléme. Kwe
bo ju belé sei jwa néglékakiléna kwe bobé

wesibiwa. Na bobé ké manibo unaunaléme
mana lébekefétenéme. 10 Ju seme lékle

jwa egétanabé kwe sebo Isip lifewa télafe
nuguja wa néglame fene.”

11 Na Jekop bowenenime gali tlome,
“Masiwafe, ké eso hobé gali négali gali
négena kwe sobo Benjaminme sei egu-
jelélome. Na sobo melé saelo. Sobo

eflébowa hi wesibi musu méta sisike elome
na ehowomujome na ké eso home man-

awa emowelélome. Na saule tuha wesibi
na yemaseneha wesibi na layaha wesibi

bume ehwemutelome. 12 Na some musu
méta ké sisike métletéyobé baliti mata

ehwemutelome na bume emowelélome. Bo
lowene hana nelé bale bubé wege ho yaya

lametlanawa na ké baliti kéme sisike métla.
Na sobo fli baliti mata ehowomujome na

fli hi wesibi kéna glo naegemolome. 13 Na
nagifu keinebame elemulome na ké ho
betelé eimome. 14 Bo Gotome megégali
naneélelélé, bu ké eso hobé manibo sle
légétatleme na some légaitome na Simeon-
name na Benjaminname yo l€léyome. Kwe
bobé nébale iniwa tébo miglitayana kwe
melémane tébo matla.”

15 Na Jekop boweneni, eso home
méglélabé lale wesibi na hi wesibi glo
baliti loko mététaya. Na bu Benjaminna
Isip lifewa mitimiya. Na Josep belé tuhu
métemola. 16 Na Josep bolijahaniname
Benjaminname hwi tlome na bubé lo
tafa léglelékefétlebé wege home gali tlole,
“Ju ebé enéneme bobé lowa elelumemo.

Na bulmakau Kleli tékle etleme. Na ké
ahujume eleme. Na klijina bo bume hi

nanégleléméme.” 17 Na ké wege ho bu
melétle Josep fene gali tlole. Na bu ké
enéneme Josepbé lowa tlelume.

18 Na bu lowa tlelumebéé, bu tako uli
memeétla, na melowene lamétla, “Ebame
sebo ké tigisiyabé na bu hi wesibi glo baliti

sebobé musu meéta sisike métla. Na bu
ké balitime lowene meétla na seme tébo
nalégétanamefe, bubé lowa kéme léleluna.

Na bu seme fa fa méglame nawa na kal-

abusu lowa sisike melame na ké eso hobé
wege mana fa nétatlame. Na sebobé donki

Kkleli tukli melame.” 19 Na Josepbé wege

ho ino li méta tlibe na bolijahani bu belé
mutuja. Na gali motlola, 20 “Masiwafe,
sebo tokwéfo takune. Ebame sebo ebelé bal-
itina hi wesibi glome tisiya. 21 Glo tla. Na
titiya. Na alégeme ni tebéya. Na hi wesibi
musu tutuhu tokouja. Na hi wesibikéna glo
baliti, musu éfo méta hwi tlaguma. Na sebo
ké baliti eké nehweija. 22 Ké baliti sebobé
musu métaya sike tlene. Sebolowene hana
néla. Na sebo fli baliti mata nehweija hi
wesibi glo nanéglabéme.”

23Na ké wege ho gali tlome, “Sobo tutune
asa elo na uli asa elo. Sobobé na blijayabé

Goto bu ké baliti sobobé musu méta wasike
tleteyo. Bo hi wesibi kéna glo tégelébé baliti

waglo telé” Na bu Simeonme kalabusu lo
mago tuhu totle na bolijahani belé tlelule.

24Na bu iniwa Josepbé lowa tlelékakume.
Na bume tu tléme, elebo fléke swa namogo-
tomame. Na hi wesibi mata bubé donki
klelime tléme. 25 Na bu meaholokwane
métla, “Josep Kklijina ligisimefe. Hi
naléglelémeme.” Na bu Josepme méglélabé
lale wesibi sle mototoma. 26 Na Josep tisi

na bu ké lale wesibi metléla na sékefo miti
bubusu mototoma. 27 Na Josep takune

tlome, “Sobo lalowa tafa eulone o hanane?
Na sobo ébame bome Kkégali toglonabé
filemi mana tafa 1élene 0 wagli tle?”

28 Na bu gali tafu mététatla, “Ei, sebobé
aya bu mana létabe na lalowa tafa lule. Na
jubéwege hohatafalule.” Naita sékefo miti

bubusu métletla.

29 Na Josep, bolijamo Benjaminme hwi
tlole, weife aliji magobé. Na bolijahanime
takune tlome, “Ebé sobobé keinébane, sobo
ké gali toglonabé.” Na bu Benjaminme gali
tlole, “O héyai, Goto jume manibo légletéme
na laitame.” 30 Na Josep bubé keinébame
manibo latletle na éjeha ye léletleme. Na
kéme négeme hokweinawa hune totome.

Na kwe molowa tékaklu na ké méta hwe-
lutuwa ye teluletle. 31 Na bu ye kuju

tébe. Na nolo tuna swa totle. Na tékakli.
Na bu manibo tafuwa latotle. Na bubé
wege home gali tlome, “Te, hi wesibi glo

elome na masei méta gogwa ekoujome.”
32 Na Josep li masei méta hi tle. Na boli-
jahani li masei méta hi métla. Na Isip
life mago ho, Josepbé lo méta ké tafa met-
labé, 1i masei méta blalo hi métla. Isip
life mago ho, bu Hibru life mago home

tole hana meétlekefétéma, bu yonane hana
métla. KEme négeme bu blalo kéme hi métla.
33 Na bu Josepbé naba lime metafana tafa
métla, botamenino fene fufu mototoma.
Bu oto mago ho méta okli métla na kéme
keibé, kéme keibé na nagifu néba yaweme

tafa tule. Na bu ké tafabé hwi motlola
na klelego memeétletla na blalo gégali métla,

“Bu seme habéna lowene légleténamene.
Beénino ké fufu mététanabéme.” 34 Na wege
ho bu bolijahanibé hi wesibi Josepbé ma-
sei mago glo métletéma. Na ké hi wesibi
bume sa mététatéma. Kwe bu Benjaminme
feilawa hi wesibimu tléle, tobalimalé hi
méglabé hi wesibi fene tléle. Na bu Josepna
hi métla. Na bu tako fleflesu lamétla.

44

Josepbé titono kabo flawi tlatle

1 Na bu wafi hi métla na Josepbé lo tafa
léglelékefétlebé wege home gali tlole, “Ju
ebé enénebé musu méta hi wesibi sisike
eletémemo. Houme fwa asa sike eletéme,
éfomume etometemome. Na ju bubé hi
wesibi glome ké mohweijabé baliti, musu
éfo méta sike ekoutémeme. 2 Na ju bobé
lale titono silva kabo nagifu nébabé musu

éfo méta tuku eletleme. ~Na bubé hi
wesibi kéna glo téglebé baliti mata sike

egletleme.” Na bu melatle Josep fene gali
tlole. 3 Na olé feti tébe na wege ho boli-
jahanime sei tlagume. Na buna donki
klelina iniwa mutuja. 4Na bu ke tako lifate
kile métla. Na kaké hana mutuja na Josep
bubé wege home gali tlole, “Ju ké enéneme
hokweinawa esogo elagume. Na ju es-
une egujuwelémena metakune eglomeme,
‘Sebo sobona yonane nanéla kwe sobo
féyeme géglé eleténane. 5 Sobo bobé eso
hobé lale titono silva kabo féyeme tokli

eletelone. Bobé eso ho tu kéna hi 1élekéfe.
Ké kabo, lowene hwi mago kabo. Bu

ké kabo hwi lolokwefé na bu melowene
lalélekéfe, wesibi tokwafe fata méglemefe.
Sobo féyeme tébo enitoné.”

6 Na Josepbé wege ho bume esune tléme
na Josepbé gali kéme gali tlome. 7 Bu gali
tafu mététatla, “Masiwafe, ju seme blawa
féyeme so etaténane. Sebo kéha melé hana
néglame. & Ju seme walowene eleténa.

Sebo Kenan life mago ké tigisiyabé na

musu éfome kéhwi toglomabé baliti wate-
hweitéyo. Ju walowene eletéme sebo négali
gali ho. Ju habelé lowene lalene, jubé
eso hobé silva na gol tokli négletlameha.
Weye. Hanane mu. 9 O eso ho, ju se-
bobé musu hohwi etagwi. Na ju ké kabo
li hobé musu méta hwi eogléna kwe ké
home mogo nalé satékle etle. Na ju seme fli
kalabusu etaname na sebo jume manawa
wege négletéyobé ho fata néletéyome.”

10 Na bu gali tafu tétatéme, “Sobobé gali

lalemu. Bo ké kabo li hobé musu méta hwi
nogloteléna kwe bume fwa kalabusu no-

gotléme na bobé wege manawa fa lotleme.
Na kwe fliye, egitome.” 11 Na hokweinawa
bubé musu life méta gogwa motokouja
na musu éfo totohwa mététaguma. 12 Na
Josepbé wege ho kabo hohwi tétaguté. Bu
abwa nébabé musu afina hohwi tétatle
na kéme keibé nébabé musu, kéme keibé
nébabé musu hohwi tétaguté. Na nagifu
nébabé Benjaminbé musu yaweme hohwi
tétatle. Na ké kabo Benjaminbé musu méta
hwi tolé. 13 Na bolijahani ké wesibi hwi
motléya na klelego memetla. Na bubé
ého kéme kaka mototoma, bu tako manibo
métletlame négeme. Na bubé musu, donki
kleli matawa gogwa métla. Na ita lifatewa
mutuja.

14Judana bolijahanina, Josepbé lowa tu-
tuhu motula, Josep lo méta mana tafa tle.
Na bu tako uli memeétletla na Josepbé elebo
lime lamétitigotlawa. 15 Na Josep gali tlome,
“Sobo bobé lale titono silva kabo féyeme
tokli elone. Sobo lowene hana elone, bo
kwe melé ho nétabé, wesibi ého méglebé, eli
bo ké wesibi hwi nogloméme.”

16 Na Juda gali tafu tétatle, “O eso ho,
sebo jume habé gali nogléyomene. Sebo ké
tébo wesibi habéna sle nogotlamene. Goto

bu sebobé tébo wesibi waolafa lotome. O
eso ho, ké ho bu jubé kabo toklime ké fa

légétabé, kalabusu egotleme. Kwe bume
fwa nane, seme iniwa kalabusu egétaname.
Na sebo jume manawa wege négletéyobé
ho fata néletéyome.”

17 Na Josep gali tlome, “Hanane mu, bo
melé hana négeléme. Ké ho, bubé musu
méta kabo ké hwi loglébé, bume fwa kal-
abusu nogotléme na buwa manawa wege

légletené ho fata l€leme. Sobo fli kwe blijaya
belé lalowa egitome.”

Juda Benjaminbé afloko fa logotlebéme
galitlole

18 Na Juda Josep belé tuju na gali tlole,
“Aiyoo, eso ho ju bobé gali aholokwane
enoné. Bo jume lalowa gali noglémene. Bo
walowene nelég, ju tako eso homu, eso ho
Fero fenene. Ju bome wame asa enoné.
190 eso ho, étani ju seme metakune latlona,
‘Sobobé blijayana, blijahanina mana tafa
mélane 0 hanane?’ 20 Na sebo gali toléyo,
‘Negalife. Sebobé aya mana tafa léle na
bu filemimu. Na sebobé nagifu keinéba
mana tafa léle. Bolijaya filemimu tétabe na
bota mana fu totle. Na ké nébabé bolijaha
wagli tle, buwa tafa 1éle. Na kéme négeme
bolijaya bume tako tole laléletle’ 21 Na eso
ho, ju seme megali latlona, ‘Sobobé nagifu
keinéba bome elesuténamo, bo bume hwi
nanogloléme. 22 Na sebo jume gali metafu
tétatéyo, ‘K€ néba bolijayame asa kile malo-
tle. Bu bolijayame kile logotlena kwe boli-
jaya tako manibo fwa gli 1égleme. 23 Kwe
ju seme gali tlona, ‘Sobobé nagifu keinéba
eglesulo jwa négena kwe sobo bome ita
hana hwi egloname, hanane mu.’

24 Na sebo aya belé titia na ju seme ké
gali toglonabé gali bume té tétatla. 25 Na
tokwafe aya gali tlona, ‘Sobo eimome na fli
hi wesibi, balitina glo emoleténame. 26 Na
sebo gali tlola, ‘Sebo hana nigiméyame.
Sebobé nagifu keinéba bume néglelula
jwa néglana kwe sebo ké home hana
hwi noglolame. Ané, sebobé keinébame
néglelulana kwe sebo ké eso home hwi
noglolame.” 27 Na sebobé aya megali
tlona, ‘Sobo walowene elo, bobé meése

Resel iko nébale téle wafata totometené.
28 Na jowa néba bome wakile tétané na

bo melowene nanelé, waluju mago kleli

bume watékle totle. Bo ita hwi hana nololé.
29 Na sobo li néba bo mago eglemulona

na bume alégeme tébo mogotlana kwe bo
tako manibo fwa gli negeléme, bo filemi ho
négeme.

30-310 eso ho, sebo nagifu keinéba ebé life
méta kile néglana, na sebowa nigitiyana, na
sebobé aya ké nébame hwi jwa loglolena
kwe bu gli 1égleme. Bu ké nébame tako

tolemu laléletle. Sebobé aya filemimu na
sebo ké néba néglelula jwa néglana kwe
sebo bume téboha nogotlame. Na bu
tako manibome fwa gli 1égleme. 32 Na bo
ayame wagali sle tlolé. Na bo megali lat-
lolé, ‘Bo ululu sle nugujuwetléme na bo
ju belé hana néglesuléna kwe bobé wesi-

biwa. Na bobé ké manibo unaunaléme
mana_lébekefétenéme’ 33 Na_bo metole
nanelé, ké néba manawa wege légletébé ho

fata hana légleme, bowa fata négletéme. Bu
kwe bolijahanina matitiya. 34 Ké nébabona
hana négéyeuna kwe bo aya belé ita hana
nuguwime. Bo bubé manibo hwime tole
hana néléyo.”

45

Josep bolijahanime gali tlome, bo féye
hone

1 Na Josep bolijahanime tako manibo
tletéme kwe bubé wege hobé li méta yeme
tole hana tle. Kéme négeme bubé wege
home gali tlome, “Sobo iniwa lo mago

totoho ekako.” Na totoho métékaka na
buwa bolijahanime tafa tleléme. Na bu

Hibru galina gali tlome, “Bo Josep, sobobé
keinéba.” 2 Na Josep feilawa ye tle. Na Isip
life mago oneho ké ye lego aholokwane
mutula. Na ké ye téglebé gali Isip lifate
mago eso home gali mutujuweléla. 3Josep
gali tlome bolijahanime, “Bo Josep. Bobé
aya wagli tlene o mana tafa 1éle.” Na boli-
jahani bubé gali yafe aholokwane motlola
kwe bu tako uli memétletla na bu gali tafu
hana mététatla. 4 Na kwe Josep bolija-
hanime gali tlome, “Sobo loliwa esijo.” Na
bu loliwa mutuja. Na bu gali tlome, “Bo
Josep, sobobé keinéba. Etani sobo bome Isip
life mago home yo tlomo, bubé wege man-
awa fa nanégétateméme, na baliti glo telo.
> Kwe sobo étani bome ké tébo tégétanabé

wesibime tutune asa elo na welili asa
elo. Bo some kofayame hana tébo nogo-

tome. Goto buwa jine tléné. Some ebé life
elé nogoutatéyobéme, onehome négaitamé
nanégeléme. Foneme gigli jwa naméglame.
6 Na ké life méta hi wesibi jwa tlibutu téle
wamutuju. Kwe hi wesibi jwa tlibutu to-
bali mana mebokwe, na bu nuju mago hi
wesibi hana wawa méglame. 7 Na Goto
bu bome, nogoutatéyobéme jine telébakéné,

some négaito nanégeléme, sobo foneme
gigli jwa naegelome. Na sobobé nébaletono
unaunaléme natafa mokoutéyome. 8 Kwe
ebé lifewa sobowa jine tléna nane. Wéye.
Goto buna jine tléné. Na bome aniji
tloné, eso ho Ferome lale lale lowene
néglélébéme. Oneho, eso ho Ferobé lo méta
ké tafa méglabé, na bu, bome eso home
tafa négletemébéme anijimotlona. Na bo
Isip lifebé iniwa onehobé eso home tafa

néleteme. ) _ _
9 Na sobo aya belé hokweinawa eitome

na megali eglolome, ‘Jubé néba Josep mana
1étabe na bu megali laléle, Goto bome Isip
lifebé eso home aniji tloné. Na ju bo belé
hokweinawa esi. 10 Na jubé nébalename
na blijafujuniname iniwa elesumeme. Na
ju mémé Kkleli na sipsip kleli na bulmakau

kleli name na sobobé iniwa wesibi fli
etobaklome. Na bométa esijome. Na

Gosen lifeku méta tafa elome, bobé li méta.
11 Na ju Gosen life méta tafa eglena, bo
jume tafa nanégleléme. Hi wesibi jwa

tlibutu tobali mana mébe. Na bo metole
nanelé, ju najubé nébale foneme gigli hana

méglame na sobobé kleli mata foneme gigli
hana mégleme, bo some tafa négleléyome
négeme.” 12 Na Josep bolijahanime gali
tlome, “Sobo, seme Benjaminna, hwi sle
elona nalowene sle eleténame, bo Josep, bo
some eké gégali néleléyo. 13 Na sobo ayame
megali eglolome, ‘Josep Isip life méta eso

home tafa 1éle’ Na lebutako wesibi sobo
ké hwi eglomobé ayame mata gali etu-

juwelolome. Na sobo hokweinawa eitome

na bume elesuténame.”
14Josep gégali wayawe tlole, na bolijamo

Benjaminme yena hweé tléle. Na Benjamin
mata hwé tléle na ye métlelégo. 15 Na
Josep fli bolijahanime yena hohwé tokou

na bubé ahinome mémeétle tékoutéme. Bu
melé wafi tle na bolijahani bume gégali

métleléla,

16 Na Josep bolijahani ké mitigisiyabé
gali eso ho Fero belé fe tuletle. Bu na bubé
wege hona, tako fleflesu memétletéma.
17 Na eso ho Fero Josepme megali tlole,
“Jublijahanime megali eglomeme, ‘Sobobé
wesibi donki kleli matawa gogwa eolome

na Kenan lifewa ita eitome. 18 Na sobobé
aya na ilawa mago ho bo belé elesumome,

na bo some Isip lifebé lale lifemu yo

nanégléyome, na sobo lebutako lale hi we-
sibi hi naegelome.” 19 Na ju blijahanime
mata megali eglomeme, ‘Sobo Isip life
mago kalé loha wesibi, wesibi hos kleli
ké asé méglelémebé, glo elome na sobobé
lifewa ehoujome. Na sobobé one na nébale
na blijaya ké méta tafa melame na kéna

elesumome. 20 Na sobo lebutako wesibi
asa ehweijo. Na sobo ké hune egelobé

wesibi asa lowene eletemo. Matébemu. B,(,),

some Isip life mago lale wesibi négléyome.

21 Na Jekopbé bowenenino, melé métla
eso ho Fero fene gali tlome. Na Josep kalé
loha wesibi, wesibi tléme eso ho Fero fene
gali tle. Na alégeme hi méglabé hi wesibi
mata tléme. 22 Na bu bolijahanime tiho
ého tléwagume. Kwe Benjaminme tobali

tiho ého na silva baliti 300 tléle. 23 Na
Josep Isip life magobé lale wesibi, 10 iko

donki kleli matawa gogwa toletéme na ké
donki kleli bolijayame telékakle. Na bu witi
liji, na bleté nage, na fli lale hi wesibi,
na fli 10 tamo donki kleli matawa gogwa
tole, na bolijayame mata telékakle. Bu
migisiyana, alége méta hi nameékekéyame.
24Na Josep bolijahanime jine telékakémena
na gali tlome, “Sobo sobolalo alégeme mo-
mata asa ekoujo.”

25 Na bu Isip life kile mototla. Na mi-
titiya. Na bu bolijaya Jekop belé Kenan
lifewa fwa mutula. 26 Na bu megali mot-
lola, “Josep gli hana tle, hanane mu, mana
tafa 1éle. Na éje Isip life onehome eso
home tafa léletéme.” Na Jekop klelego me-
tle. Na boblo totome. Na gali tlome, “Sogé
lalo.” 27 Kwe bu iniwa wesibi Josep ké
galitoglomebé bolijayame gali motlola. Na
Jekop kalé loha wesibi, wesibi Josep ké
jine téglémebé hwi tlome. Na manibona
sle tle. 28 Na Jekop gali tle, “Negalimu.
Bobé néba Josep mana tafa 1élefe! Bo Josep

beléme hokweinawa nuwime. Na hwi nu-
juweléléme na mana gli neléme.”

46

Jekop bu ké tafa téglelémebé enéneme Isip
lifewa tlemume

1Jekop bubé iniwa wesibi sle totome na
bu nonino name nébale name Isip life elé

tlemume. Bu Berseba lifewa fwa tuleléme
na Jekop bubé bolijayabé Aisakbé Gotome,

sipsip kleli ahujume temu totometle, Goto
sinikibo héhé nalégleme. 2 Na kwe klabé,
Goto Jekopme nimitelé méta fata tletle. Na
we tlole, “Jekop, Jekop.”

Na Jekop tafu tétatle, “Wa, bo mana eké
tafa nelé”

3 Na Goto gali tle, “Bo Goto. Bo jubé
blijayabé Goto. Ju Isip lifewa egujume uli
asa ele. Tokwafe bo melé nogotoméme,
bo jume négaitéme na bo jubé bisemlen-
ime feilawa onehome fata nogotoméme.
4 Isip lifewa bona weife négiyume. Na
jubé bisemlenime ebé lifewa bo ita sei
négeléfaméme. Tokwafe ju gli eglena, Josep
jume bu gwa légétaméme matématé méta.”

5> Na Jekopbé iko nébale, Jekopme kalé
loha wesibi méta gwa mototokwakla. Na
bubé one na nébale name mata gogwa mo-
tokwaka. Isip life mago eso ho Fero, bu
ké kalé loha wesibi tléme, bu kéna muguja
nameéglame. Na kwe Jekop bu Berseba

life kile totle. 6 Na bu bulmakau kleli
métleluma. Na Kenan life mago ké glo

métlabé wesibi na iniwa métehouja. Na
Jekop bubé nébalena bolijafujunina, Isip
lifewa iniwa mutuja. 7 Bu memutuja
lamétla. Bubé bowenenino na bokoninona
bolijafujunino buna iniwa mutuja.

8 Ebé Jekopbé nébalebé weniji buna Isip
lifewa ké mutujabé. Bubé iko nébabé
weniji, abwa nébabé weniji, Ruben. 9 Na
Ruben boweneninobé weniji melé, Hanok

na Palu na Hesron na Karmi. 10Na Simeon
boweneninobé weniji melé, Jemuel na

Jamin na Ohat na Jakin na Sohar na Saul.
Saulbé bota bu Kenanlife mago mése. 11 Na
Livai boweneninobé weniji melé, Gerson
na Kohat na Melali. 12 Na Juda bowe-
neninobé weniji melé, Er na Onan na Sela

na Peres na Sera. Kwe Er na Onan bu
étani Kenan life méta wagigli mételo. Na

Peres boweneninobé weniji melé, Hesron

na Hamul. 13 Na Isakar boweneninobé
weniji melé, Tola na Puva na Iop na Sim-

ron. 14 Na Sebulan boweneninobé weniji
melé, Seret na Elon na Jalel. 15 Ruben na
Simeonna Livaina JudanaIsakar na Sebu-
lun, na bu Leabé nébale Jekopbé mése. Lea
bu nemosa néba mata fata téta, bubé weniji
Daina. Na Leabé nébale na bolijjawani bu
kéniji fata métla 33.

Jenesis 46:28-29

16 Na Gat boweneninobé weniji melé,
Sifion na Hagi na Suni na Esbon na Eri

na Arodi na Areli. 17 Na Aser boweneni-
nobé weniji melé, Imna na Isva na Isvi

na Beria. Na bubé mésenébabé weniji
ebé Sera. Na Beria boweneninobé weniji
melé, Heber na Malkiel. 18 Jekop Silpana
ké nébaneni métégelobé nébale na bolijafu-
juni kéniji fata métla 16. Silpa ebé Leame
wegeme egaitamébé mése. Bume manawa
wege eleté. Etani Laban bu Silpa Leame tlé.
Laban ebé Leabé bolijaya.

19 Na Jekopbé mése Resel, bu iko nébale
tlemalé, bubé weniji Josep na Benjamin.
20 Na Josep, Isip life méta tafa téglena,

Asenatme mana sei tle. Asenat bu Po-
tiferabé boko. Potifera bu Heliopolis life

magobé féso hi wesibi ahujume ahujume
léglekéfebé ho. Asenat bu iko nébale tlemalé
fata totometle. Bubé weniji, Manase na
Efraim. 21 Na Benjamin boweneninobé
wenijl melé, Bela na Beker na Asbel na
Gerana Namanna Ehina Rosna Mupimna
Hupim na Art. 22Jekop Reselna ké nébaneni
métégelobé nébale na bolijafujuni kéniji fata
métla 14.

23 Danbé bowene jowa. Bubé weniji,
Husim. 24 Na Naptali boweneninobé
wenijl melé, Jasel na Guni na Jeser na
Silem. 25 Jekop Bilhana ké nébaneni
métégelobé nébale na bolijafujuni kéniji
fata métla 7. Bilha ebé Leame wegeme
egaitamébé mése. Bume manawa wege
eleté. Ebame Laban bu Bilhame Reselme
tlé. Laban ebé Reselbé bolijaya.

26 Na Jekopbé nébale na bolijafujuni
buna Isip lifewa ké mutujabé, bu kéniji
66. Kwe bu Jekopbé boweneninobé oneme
tabéi hana métla. 27 Na Josep no bu tlemalé
iko nébale fata totome, Isip life méta. Na ké
tlemalé nébale na Jekopbé nébale na bolija-
fujuni Isip life méta kéniji métabéya 70.

Jekop na bubé nébalena bolijafujunina
Isip life méta tafa métla

28-29 Jekop Judame afina jine tléle, bu
Josepme no l€léleme Isip lifate mago na
buna misijome bolijayame Gosen life méta
esune nalégléleme. Na Jekop na nébale
na bu Gosen lifewa fwa mutulana, Josep
bubé wege home gali tlome, “Sobo bobé

kalé loha wesibi sagli eléténame” Bo
ayame kéna hwi nanujuweléléme. Bu
kéna Gosen lifewa tuju, bolijayame hwi
nalogloleme. Na Josep bolijayame yafe
hwi tlole na bume hwe tléle na ye tleléle.
Meye téglelélebéé, na tokwafemu kuju tébe.
30 Na kwe Jekop Josepme gali tlole, “Jume
wafi hwi nogléme négeme na bo melowene
nanelé, ju mana tafa ele. Bo lalowa gli
négeléme.”

31 Na kwe Josep bolijahanime na boli-
jayabé ilawa mago onehome gali tlome,
“Bo Isip life magobé eso home, megali
nugujuweléléme, ‘Bobé afani na ayabé
ilawa mago oneho, bu Kenan life kile mu-
tula na bu bo belé fata mékakija. 32 Ké ho
bu sipsip kleli mélékeféma. Na bubé sipsip

kleli na bulmakau kleli mata melesuma.
Na bubé iniwa wesibi mata mehweija.’

33 Na tokwafe eso ho some we logléyona
na takune logléyona, ‘Sobo féye wege fa
etokweflone.” 34 Sobo megali eglolome, ‘O
eso ho, sebo sipsip kleli na bulmakau kleli
néglémabé enéne. Sebo tokwetokwémume
négena, ké wege mana fa tétagila. Sebobé
afunino mata sipsip kleli memétléwagima’
Sobo eso home ké galime gali eglolona kwe
bu some hana hehé légletéyome na megali
légléyome, ‘Sobo Gosen life méta lalowa
tafa ekekome.” Isip life mago ho bu sipsip
kleli méglémabé home tole hana méletéma.
Kéme gali tlome, ‘Sobo Gosen life méta fwa
lalowa tafa ekekome.””

47
1 Na kwe Josep eso ho Ferome me-
gali latujuweléle, “Aya afanime Kenan life
mago wafata lélelékakime. Bu sipsip kleli

na bulmakau kleli na iniwa mélesuma na
bubé iniwa wesibi mata mohweija. Na bu

Gosen lifate méta ké tafa méla.” 2 Na Josep
tobalimalé bolijahanime gali telékakéme.
Na bu mitisiya. Na eso hobé li méta mitlija.

3Nakwe, eso ho takune tlome, “Sobo féye
wege fa etokweflone?”

Na bu gali tafu mététatla, “Sebo sip-
sip kleli nélékeféma, sebobé ayanino fene
métlékeféma. 4 Sebo metole nanéla, sebo
ebé lifate méta esokwaneme tafa néglame.
Hi jwa olé Kenan life méta fata tégleténame
négeme na sebobé sipsip kleli agosaba jwa

négeme. Na féye wesibi hi méglemene? Kéme
négeme, sebo metole nanéla, ju seme me-
gali lalowa eglonamene, ‘Sobo Gosen life
métalalowa tafa egelome.””

5 Na kwe eso ho, Fero, Josepme gali
tlole, “Blijaya na blijahanina wamisiya,
juna tafa egelobéme. 6 JuIsip lifatebé iniwa
afloko lowene sle eletémeme, na jowa lale
aflokomu hwi elotémeme na yo elomeme
ké méta tafa naméglame. Na ju metole
egletémena bu Gosen life méta tafa matla,
kwe ebé lalowa. Na jubé ilawa mago
ho flime eselémeme, bu bulmakau kleli
méglémabé alége ké lowene sle mégletlabé,
najubume aniji elomeme, bobé bulmakau
kleli mégléma naméglame.”

7 Na kwe Josep bolijayame eso ho
Fero belé sei tléle. Na Jekop Gotome
takune tlole, eso ho Ferome ululu sle
nalégétaguleme na légaitawagule nalégleme.
8 Na eso ho gali tlole, “O aya, jubé tlibutu
ebénujune?”

9 Na Jekop tafu tétatle, “Bo ebé life méta
ké tafa nokweibé tlibutu kéniji, 130. Ebé

tako olé nane tafa nokwei kwe bome lebu-
tako hobota mitisi tené. Bobé afunino bu
ebé life méta tako tafa motokweijamu. Na

bubé tlibutu ebé lebutakomu kwe bobé
tlibutu télewa.” 10 Na kwe Jekop eso home

kaiye tlole na tuju. 11 Na Josep boli-
jayaname, bolijahaniname taitame, lale
life yo naloglomeme, eso ho fene gali tlole.
Na bu Rameses life yo tlome, ké life méta
tafa naméglame. Ké life afloko lalemu kwe
Isip lifatebé fli life afloko bu sogé lalowaha.
12Josep bu hi wesibi bolijayaname, bolija-
haniname, bolijayabé ilawa mago oneho
name, lélekeféme.

Isip life mago oneho tako fone memétla

13 Tako fone fata tletéme na iniwa life hi
wesibi jwamu. Isip life mago oneho na

Kenan life mago oneho bu foneme tako
gigli lamélekeféyamu. 14 Na Isip life mago
oneho na Kenan life mago oneho bu hi
wesibi Josep mago balitina glo métlekeféya.
Na bubé baliti yawe motloma. Na Josep
ké glo léglekéfebé baliti, eso hobé lo méta
gogwa tlekéfe. 15Na Isip life mago onehobé
baliti na Kenan life mago onehobé baliti
yawe motloma na iniwa oneho Josepme
gali mutujuweléla, na bu gali motlola, “Hi

wesibi enéna. Hana enénaye kwe sebo jubé
naba li méta gigliwa néglame. Ju seme
aitana. Sebobé baliti wafi yawe mégleme
négeme.”

16 Na kwe Josep gali tlome, “Sobobé bal-
iti wayawe eglomona, kwe sobobé bul-
makau kleli na sipsip kleli bome ele-

sume keféténame. Na bo some hi_we-
sibi kofayame nanéglékeféyome.” 17 Na

bubé hos kleli na bulmakau Kkleli na sip-
sip kleli na mémé kleli na donki kleli
Josepme métlelumekefétla. Na Josep hi we-
sibi kofayame tlékeféme. Na bu melé ké
métlekeféyabé jowa tlibutu. Bu meléwa mo-
tokoujabéé na ké tlibutu mana yawe mot-
lola.

18 Ké tlibutu yawe motlola na ita
Josepme mutujutla na gali motlola, “O
eso ho, sebobé hobota jume hana ého
négétatéyome. Sebobé baliti alujawamu.
Na sebobé iniwa sipsip kleli na bul-
makau kleli jume watlékeféyo. Sebo jume
néglékeféyobé wesibi hanane mu. Kwe
sebowa nétabéya na sebobé lifewa mébagu.
19 Ju seme foneme gigli néglabéme asa
eléséna na ju sebobé fléke feilawa tébo
léglebéme asa eléséténa. Na sebo metole
nanéla, eso ho Fero, bu seme laitakeféname

na seme hi wesibi 1élékeféname. Kwe sebo
bubé wege manawa fa négétatlabé oneho

fata négletlame. Na sebobé life mata bume
yo nololame. Kwe ju seme hi wesibi na
olo wesibi eglénana kwe sebo foneme hana
gigli néglame. Na sebo tafa sle nélame na
sebobé fléke tébo jwa nalégleme.”

20 Na kwe ébame ké fata téglebé fone

mana lébe na bu tako fatamu laléle. Na
Isip life mago oneho Josepme hi wesibi

séneme bubé fléke yo métlagula. Na Josep
bu ké iniwa fléke eso ho Ferome yo tlole.
Kéme négeme Isip lifatebé iniwa fléke, eso
ho Ferobé flékemu fata tletle. 21 Na Josep
melé latle, Isip lifebé iniwa onehome gali
tlome, “Sobo eso ho Ferobé wege man-
awa fa etakefételome.” Kéme négeme iniwa
oneho bubé wege manawa fa métakefétla.
22 Kwe, Josep bu féso hi wesibi ahujume
ahujume méglekeféyabé, hobé fléke hi we-
sibi kofayame hana fa tétagutéme. Meléme
négeme eso ho Fero bu ké enéneme baliti
tlékefémeme négeme. Na bu ké balitina hi

15 Jenesis 47:30

wesibi glo métlekeféya. Kéme négeme bubé
fléke hi wesibina kofayame yo jwa kéme
motlola. 23 Na Josep bu onehome gali
tlome, “Sobo aholokwane ekoujo. Bo sobo
na sobobé fléke hi wesibina wahihijika
telé. Na sobo eso ho Ferobé wege manawa
fa egétatelobé oneho tafa waelo. Na eli, bo
olo wesibi some négléyome, sobobé nuju
méta tobalo naekoujome. 24 Tokwafe nuju
mago hi wesibi wawa egelona kwe sobo fu
5 méta sa gwa etlo. Jowa lokotabobé eso
ho Ferome elélome, na 4 lokotabobé some
egelome. Na somagobé fli unina tobalo
egelobéme gogwa elome. Na fli sobo na
sobobé nébalena hi elome.”

25 Na kwe oneho Josepme gali motlola,
“Eso ho, juseme hiwesibi watléna, na seme
wataitana, na sebo iniwa tafa sle nanéla,
sebo gigli hana néglame. Na sebo tako fle-
flesumu nanéla, eso ho Ferobé wege man-
awa fa négétakefétlame.”

26 Na kwe Josep Isip life onehome gali
tlome, “Sobo aholokwane ekoujome na ké
gali esogo elelélome. Tokwafe nuju mago
hi wesibi wawa egelona kwe sobo fu 5
méta sa gwa etlo. Jowa lokotabobé eso ho
Ferome elélome.” Ké gali unaléme mana
lébagutémeme na mana eké lébetéme. Kwe
eso ho Fero bu féso hi wesibi ahujume
ahujume méglekeféyabé hobé fléke hana fa
tétatéme.

Josep bolijayame gali sésle tétatle, “Bo
jume Kenan life méta matématé nugutéme”

27 Israel enéne bu Isip lifatebé provins

Gosen méta tafa métla. Na bu ké fléke
bume yo tlome. Na bu lebutako nébale fata

mototoma. Na feilawa oneho fata meétla.
28 Na Jekop bu Isip life méta 17 tlibutu

tafa tle na bubé iniwa tlibutu kéniji 147.
29 Na bu melowene latle, “Bo gli négeléme
teife.” Kéme négeme bu bowene Josepme
kéme gali telékakle, ligisitle nalégleme. Na
bu tisitle. Na Jekop bume gali tlole, “Ju
bome tolemu laletené, kwe ju toba bobé
yelukwafe sei elulukwakémeme na bome
megali sle enonéme, ‘Bo jume Isip life
méta hana matématé négétéme’ 30 Bo
gli négeléna, ju bome ebé life méta asa
matématé etané. Weye. Matébe. Bo
mogome ebé life mago egehunéme na bobé

afuninobé titono matématé méta gwa eu-
tanéme.” . ) .
Na Josep gali metafu tetatle, “Bo jume

melé négétéme ju fene gali ele.”

31 Kwe Jekop gali tlole, “Ju bome iniyafe-
memu fwa gali sle eglonememu ju ké we-
sibi melé egotleme.” Na Josep bolijayame
iniyafememu gali sle tlole. Na kwe, Jekop

bubé ni labuku méta eso life tuku totle na
Gotome mana fleflesu tletle, Josep bume

gali sle togloleme négeme.

48

Jekop bu Gotome takune tlole, Efraim
na Manasename ululu sle nalégétagumeme na
légaitawagume nalégleme

1 Tokwafe bu Josepme gali motlola, “Bli-
jaya tébo lalélo.” Kéme négeme bu nébale
tlemalé, Manase na Efraimname bolijaya

beléme kéme tlelume.
2Na ho Jekopme gali motlola, “Jubé néba

Josep walisi, jume hwi nalogléme.” Na kwe
Jekop ni mago alabujuwa huju tle na ni

labuku méta mana tafa tle.
3 Na Jekop Josepme gali tlole, “Goto bu

iniwa afutukuna. Na bo bume Kenan
lifatebé tokwéfo lifeku Lus méta nimiteléna
hwi tlolé. Bu bome lale gali tléné, 1égaitané

nalégleme. 4 Na bome gali tloné ‘Bo
jume feilawa nébale négléme, na lebutako
blijafujuni tafa namégletéyome. Na ebé
life néléme, na bubé lifemu unaunaléme
légébetéme nalégleme.” > Na Jekop ita gali
tlole, “Bo ju beléme Isip lifatewa tigisi jwa
négena, jubé mése téle nébale mana fata
totome. Bubé weniji Efraim na Manase.
Na ké nébale kénegebé, bobé nébaleha tafa
namégletenome. Bobé nébalemuha natafa
mégelome, Rubenna Simeonna fene tafa
melo. 6 Kwe ju nébale Efraimnabé, Man-
asenabé nagi fata egotomena, kwe jubé
nébalemu tafa mégletéyome. Na tokwafe
fleke afloko bwa bwa légléwagumena, ké
nagifu nébale bolijahanibé ku méta tafa
mokoujame. 7 Bo ké gali jume féyeme
nane gali nolé. Bo jubé bita Reselme
tako manibo négletéme négeme. Bo
Mesopotemia lifate kile tulé na Kenan
lifewa tigisibéé na Resel mana gli tletené.
Sebo Efratalifate kakéha mana asé tékekéya
na bu mana gli tle. Na bo Efrata lifate

alégeliméta gwa tété.” Efrata ebé Betlehem
lifatebé étanifu weniji.

8 Jekop téle nébale hwi tlome na takune
tlole, “Ebé yalébé nébalene?” 9 Na Josep gali
tlole, “Aya, ebé bobé nébalefe. Bo ebé lifate
méta bowa tafa tégeléna, Goto bu ké téle
nébale mana tléné.”

Na kwe Jekop gali tlole, “Ju ké

nébale bo belé elesume. Bo Gotome
takune nanogloléme bume ululu sle

nalégétagumeme na bume légaitawagume
nalégleme.” 10 Jekop bu filemimu négeme

na naba olobaha kéme lamu mototometle.
Kéme négeme, bu hwi sle hana tlome. Na

Josep bu tlemalé nébaleme loliwa tlesume-
tle, hwinaloglomeme. Na bu nébale hohwé
tle na ahinome sésle totome. 11 Na Jekop
Josepme gali tlole, “Etani bo meweniji
latelé, bo jume hana hwi noglémewa, kwe
melowene latleté wagli tlewa. Kwe Goto
bome taitanéme négeme na bo jume fwa
nane hwi nolé. Weéye. Bo jume na jubé

nébalename mehwi nanolometé.” 12 Na
Josep bubé tlemalé nébale Jekopbé elebo

limago nono tule. Na Jekopbé yako li méta
bubusu tletle na eso life méta tébetle. Jekop
bu letitabo homu négeme.

13 Na Josep bubé tlemalé nébaleme Jekop
belé tlelume. Na bubé abwa nébame,
Manaseme, Jekopbé tobamu tobali elé gwa
totle, na nagifu nébame, Efraimme, yemane
tobali elé gwa totle. 14 Kwe Jekop toba
hihijika tle nali afaléba matawa gwa towe-
tle, na bubé tobamu tobabé nagifu néba,
Efraimbé eso méta gwa totatle na yemane
tobabé abwa néba, Manasebé eso méta gwa
totatle. 15 Na Jekop bu Gotome takune
tlole, Josepbé afenébome légaitawagume
nalégleme. Na bu megali tlole, “Goto, bobé
afu, Abraham, na bobé aya, Aisak, bu
jubélowenewa esogo métlelétéyo, na boblo

hana météto. Beé bome nafu tétanéna
tafa téglaginibé, na ebé olé elé mana eké

fe nékaki. 16 Na ju bome enselha fata
tletené. Na tébo wesibi mitisikefétenéna,
ju bome taitakeféné. Na ju ké tlemalé

nébaleme ululu sle etokwefémeme na
aitakefémeme. Ju bume aitameme, na bubé

bosemlenibé nébale lebutako enénemu fata
namokoujame. Na ké enéne, bobé weniji

na Abrahambé weniji na Aisakbé weniji

aholokwana ti mégletémalime.”

17 Bolijaya tobamu toba, nagifu néba
Efraimbé eso méta ké gwa totatlebéme
Josep hwi tlole na bu kéme fleflesu hana
tletle. 18 Na bu bolijayame gali tlole, “Wéye.
Aya melé asa ele. Ebé néba kénegebé, boli-
jaha. Ju tobamu toba bubé eso méta gwa
egotatleme.”

19Kwe bolijaya tole hana tle, na Josepme
gali tlole, “Héyai, bo lowene nanelé, bo
lowene nanelé. Kwe abwa néba, Manasebé

bosemlenibé nébale bu mata feilawa
enéneha fata meéglame, kwe bolijamo

Efraimbé bosemlenibé nébale feilawa
enénemu fata méglame, lebutako lifate

mago onehoha fata mégletlame.”

20 Na kwe ebé oléna, Jekop bu lale
gali tléme, Goto bu ké tlemalé nébaleme
ululu sle nalégétagumeme na légaitawagume
nalégleme. Na bu Josepme gali tlole,
“Israel life mago oneho bu Gotome
takune moglolana, fli onehome ululu
sle 1égétagumebéme, kwe bu jubé tlemalé
nébalebé weniji féfé mogotomame, na fli
enéneme gali molomame, ‘Goto bu some
ululu sle maléto, Efraimna Manasename
fene ululu sle tétagime’” Jekop melé ké
totomebé Josepbé nagifu néba, Efraim
abwa nébaha tétabe, na abwa néba, Manase,
nagifu nébaha tétabe. Na Efraim abwa
nébaha fata tle.

21 Tokwafe, Jekop Josepme gali tlole,
“Ju aholokwane ele! Bo gli négeléme
nounou eké nelé! Kwe Goto sobona
egétabome na bu some sobobé semlenibé
lifewa léglelujome. 22 Etani bo Amorbé ilawa
mago onehome kosina nemona momogli
tletomé. Na bubé life, Sekem wahijika to-

tomé. Sekem life ebé lale lifemu. Na bo ké
life jume fwa négléme. Bo jubé blijjahanime

hana négléméme.”

49

Jekop boweneninome yawe galime gégali
tleléme

1Jekop bubé nébaleme gali telokwakeme,

“Sobo esijome na bome lolime tafa

eleténame. Fli wesibi some tokwafe fata
mégletéyobéme gégali nanégleléyome. 20

bobé nébale, sobo bobé li méta loko eleléyo,

bobé gali aholokwane naegloname. Bo

sobobé blijaya, Israel.

3Ruben, jubobé abwa néba. Bo falakeme
négena, sebo bitana jume mana fu této.
Ju flesu ho fata tle na ju tako afutukuna
homu. Jubé afutuku jubé iniwa blija-
monibé afutukume boblo lalotome. 4Jubé
lowene haliji tuha sésébo 1€leté. Ho lékle
hana légétatéme. Kwe, ju auto mago ho
tafa hana egleme. Ju bobé méseme atome
fa tégétaméme négeme. Na bo tako tiniji
latleté. Ju tébo lowenemu esogo tleléle.

5 Simeon bolijamo Livaina bu wame
wesibi glo métlekefo na fli home wame

motlokwefémo. 6 Bu wame lowene fa
mogotokweflona, bu ho flime mogo nalé

memélagekefo. Na bu wame jwa tafa
mégelona, bu tuja ato bulmakau klelibé

elebo saléme fwa hihli mototokwefétemo.
Kéme négeme, bo bume ehe hana nolomé.

Blalo ké sle motokweflobé galibéme, bo ké

aholokwanebéme tole hana nélekefétemé.
7 Bubé wame lowene bume fwa tébo nal-
ogotomeme. Bubé wame lowene takomu

négeme, na wame lowene tébowa tébetéme.

Bo bume hehé nanéletemé. Na bo bu
tlemalé name na bubé nébale name fufu
nébetokwakéméme. Na bu Israel life mago

onehona bwa bwa tafa naméglelémame. Bo
bume fléke hana yo nogloméme.

8Juda, jubé blijamoni na blijahani jume
bibita mégétagujome. Jume fli oneho wame
mogléyona, ju mou méta fwa fafa egleme.
Na jubé blijamoni na blijahani jume sékefo
bubusu motometéyome. 9 Juda, bu afeku
laion kleliha. Bu kleli fa fa 1élekéfe, na
hihi 1élekéfe. Na bu kal€legona kéme tafa
légleme. Bu elili elili 1éle na alabujuwa
tafa 1éle, laion kleli fenene. Na ho 1i bume
hana l€élelu logotleme. 10 Bu eso home ké
1élekuju eglatlebé atobeila lehwamé. Na bu

eso home unaunaléme natafa 1ékoume. Bu
ké atobeila mana lehwaguime na bu Silo

lifewa mana fwa luleme. Na bu iniwa one-
home tafalugulelémeme. 11 Bubé wain taba

feilawamu hulu lokoutle na bu lalemu. Na
bubé donki kleli takulijilogotlena, bu wain

taba méta fwa takuliji lotokweféle. Bu
feilawa wain taba liji tu kiki lotokweféme.
Kéme négeme bubé €ho ké wain taba liji

tuna kéme swa lotokwefeme bu feilawa
wain taba liji tuna négeme. 12 Bubé naba

kowa kéme fata meletle, wain taba liji tu
hi 1églekéfeme négeme. Na bubé enino tati-
wamu mébetle, bulmakau kleli maba fo hi
léglekeféme négeme.

13 Sebulun bu nutu li méta tafa légleme.
Na bubé tu ku takomu légébetleme. Kéme
négeme sibu lo tébo hana mégleme. Na bubé
fléke meluguju tleme, Saidon life 1i méta

tou lokoutleme.
14 Tsakar bu kalélego donki kleliha.

Bu téle wesibi ku méta fwa manawa
meniniwa 1ébekéfe. 15 Bubé lale life
léseléwagule na melowene fa lotle, ‘O lale

lifefe, bo kéme tafa nanegelé! Na ké méta
bubé iniwa afutukuna wege léle. Kwe
tokwafe, bu fli hobé manawa wege fa
1égétatémeme.

16 Tokwafe, Dan bubé ilawa mago one-
home eso home tafa légletémeme, na bu
Israel life mago fli oneho fene tafa méla.
17 Dan bu mefata légleme, taiju tébo, alége
méglébo méta fene sei 1éléle. Hos kleli
bu alége elé féka lokweina, kwe taiju
hokweinawa okli 1ékaketlebé na ségetuju

meéta latétouwa léléleme. Na ho ké hos
kleli matawa tafa logoletlena, kwe lalugu-

juwetigowa.

18 Tako Ho, bo jume eké hwi néleté,
ju bome egaitané naegleme na jubé lale
lifewa no enénéme.

bu tako kalélego Gotomu. Buwa jume ul-
ulu sle légétakeféme na laitakeféme. Na
bujume feilawa lale wesibimu l1églékeféme.
Bu jume tako tlibutu 1égléme, na jume life
lokwaléfelé mago tu mata légléme. Na
jubé ilawa mago oneho feilawa nébaneni
méglame. 26 Bo jubé blijaya. Bo jume lale
gali nélé, Goto jume ululu sle nalétaguime
na légaitawagume nalégleme. Bo metole
nanelg, ju lale wesibi ké glo eglebé, tako
fatini lamu namégétatéme. Na ké wesibi,
jubé afunino ké glo météglabé wesibime
boblo mogotomememu. Iniwa ké wesibi
Josep ju méta fata mégleme. EDbEé ho ju
kénégebé étani ju blijahani na blijamonibé
naba li méta eso ho fata tletéme.
27Benjamin, bu waluju ama ha. Bu kleli
mogo nalé tétékle 1étakefé. Nainiwa olobalé

bu ké tétékle 1étakefébé kleli hihjlélekéfe. Na
taboklé ye, bu ké tétékle 1étakefébé hi wesibi

sa létakefétéme.”

28 Ta ebé kénegebé, Israelbé we ita téle
enénebé. Na bubé bolijaya bu gli 1égleme
kwene bubé nébaleme ké l1€gaitawagumeme
anebo galitleléme. Na bume lale gali tlome,
Goto bume fwa ululu sle nalégétagumeme
na laitawagumeme.

Jekop gli tle na bume matématé méta gwa

19 Gat, tokli ho jume wame méglelékaké&jomesm ototla

Kwe, ju kofayame yafe wame elomeme
kwe bu mégléboujame.
20 Aser, jubé nuju méta lale lale hi we-

sibi feilawa hulu mokoutéme. Eso ho ké
hi hi méglabé hi wesibi ahujume ahujume

eglekéfeme.
21 Naptali, bu waluju mago dia kleli ha.

Bubé tolenawa féka féka 1€beléfa. Na bulale
lale nébalemu nébaneni 1€élekéfe.
22 Josep bu lale wain taba. Bu yefi tu

li méta hulu 1éle na bu feilawa liji lowalé.
Bubé tikefo hele heletanéno négeme, na
léglesi lamu mototle. 23 Wame ho bume
nemona wame motlola, na séfana métemila
na tébo mototla. 24 Josep bu nemo hana

tlékéle na bubé toba elili hana métletle.
Jekopbé kalélegona Goto, bume tégaitaleme

négeme na bume afutuku tégléleme négeme.
Ké Goto, Israel life mago onehome tafa
1élelémeme na bubé kalélego wame jiboha
title 1életémeme. 25 Bu blijayabé Goto na

29 Na Jekop bu boweneninome lale
gali wagali tlome, Goto bume ululu
sle nalégétagumeme na légaitawagume
nalégleme. Na Dbubé nébaleme megali
latlome, “Bo gli négeléme nounou eké
nelé na bobé ilawa mago lebo hona tafa
nanugulame, alibaho life méta. Sobo bome
bobé afuninobé aniji fuluju méta gwa
egétaname, Efronbé life méta ké lo eglabé.
Efron Hitbé bolijafuju. 30 Ké aniji fuluju bu
Makpela life méta lo elamé. Makpela life
bu Kenan lifatebé tokwéfo life, Mamre life
li méta lo elamé. Etani Abraham bu aniji
fuluju Efronna balitina hihijika mételo.
Bubé matématé 1égébetle na légleme. 31 Bu
Abrahamna bubé mése Saraname, ké aniji
fuluju méta gogwa métla. Na Aisakna bubé
mése Rebekaname mata ké méta gogwa
métla. Na bobé mése Leame mata ké méta
gwa tété. 32 Etani Abraham bu ké aniji

fuluju Hitbé ilawa mago hona balitina
hihijika mételo.”

33 Jekop bu yaweme gégali tlelémee na
ni labuku meéta ni tébe na lagliwa tle. Na
bubé ilawa mago lebo enénena tafa métla,
alibaho life méta.

20

1 Na Josep mehwi tlole, aya wagli 1élefe,
na bu matawa laniwa tobetle na tako ye
tletle, na bubé nolo momotlé tletle. 2 Na
tokwafe Josep u mogo ké ululu sle mogo-
tomabé home, gali tlome, “Sobo ayame
lékalu malasini atome gogwa eletelome, bu
ato lékalu feilawa ké jwa nalégletleme na
ato fla jwa léletleme.” Na kwe u mogo ké
ululu sle mogotomabé ho, bu melé métla,
Josep fene gali tlome. 3 Na iniwa u mogo
ké ululu sle mogotomabé ho bu ké 1ékalu
malasini bubé ato méta gogwa motokout-
labé olé kéniji 40. Na bubé ato fla jwa tletle
na kokowa tébetle. Na Isip life mago oneho
bu Jekopme 70 0lé ye métletla.

4 Manibo meétlabé olé yawe motlola na
Josep eso hobé wege enéneme gali tlome,
“Masiwafe, sobo lalowa bobé gali eso
home gali egujuwelélomene. Sobo bume
megali egujuwelélome, > eso ho, bobé aya
glime nounou téglena, bu bome megali lat-
loné, ‘Ju bome gali sle enoné, ju bome
mogo ehunéme, na bo Kenan life méta bo
tobana ké go téglelébé aniji fuluju méta gwa
eutanéme. Na bo bume wagali sle tlolé.
Kéme négeme, bo metole nanelé, ju bome
lalewa gali eglonémene bo aya mogome
gwa nanugujuwetléme. Na bo ita nisime.”

6Na esoho Josepbé gali aholokwane tlole
na gali metafu tétatle, “Ju lalewa egujume,
na blijaya mogome gwa eujuwetleme, ju
blijayame fene gali sle tlole.”

7 Na kwe, Josep bu bolijaya mogome
gwame tuju. Na eso hobé wege enénena
bubé letitabo ho na Isip life magobé
letitabo ho bu iniwa Josepme nagi métléla.
8 Na Josepbé ilawa mago hona bolijahan-
ina bolijayabé ilawa mago hona iniwa
aniji fulujuwa mutuja. Kwe tokwétokwé
nébale hana mutuja. Nébale na bulmakau
Kkleli, sipsip kleli, mémé Kkleli, Gosen lifate

méta lulu métla. 2 Na kalé loha wesibi na
hos kleli matawa ké tafa mogolekeféyabé

hona iniwa Josepna mutuja. Lebutako

enénemu mutuja.

10 Na bu Atat life elime fwa mutula,
Jodan tu nogoweléme. Ké Atat life
kénegebé bu witi lijibé jibo fokwefokwe
mototokweféma na bubé afabo glo métla,
hi naméglame. Na bu ké life méta tako
manibomu lamétletla na feilawa ye métla.
Na Josep bu 7 oléna bolijayame manibomu
latletle na ye tletle. 11 Na Kenan life mago
oneho, ye ké métletlabé onehome hwi
motloma na bu megali métla, “Isip life
mago oneho bu tako manibomu laméletla,
na tako ye méletla” Kéme négeme, bu ké life
weniji mefé mototla, “Abel Misraim.” Abel
Misraim gali ebé Hibru gali na ebé ké gali
fenene, “Isip life mago oneho ye méletla”
EDbé life Jodan tubé nogowelé 1€be.

12 Na Jekop bowenenino bu melé métla,
bolijaya fene gali tlome. 13Na bume Kenan
lifewa métehula, na bume aniji fuluju méta
gwa mototla. Ké aniji fuluju bu Makpela
life métalo elamé, Mamre life li méta. Etani
Abraham bu ké aniji fuluju Efronna bal-
itina hihijika mételo. Bubé matématému
fata nalégletleme. Efron Hitbé bolijafuju.
14 Na Josep bu bolijayame wagwa totle.
Na kwe Josepna, bolijahanina, na fli enéne
buna ké mutujabé, iniwa Isip lifewa ita
mitimiya.

Josep bolijahani bume ké tébo mototlabé
lowene hana lehole, aholokwana wati tle

15 Bubé bolijaya wagli tletéme, na kwe
Josepbé bolijahani blalo megégali métla,
“Josep bu seme mana wame logloname
nawa. Na sebo bume ké tébo togotlabé
bu seme kofaya tébo légétaname nawa.”
16 Na kéme négeme, bu Josepme kéme gali
mételokwakla. Ebé gali melé, “Etani se-
bobé aya mana tafa téglena bu seme me-
gali latlona, 17 sobo bobé gali Josepme sa-
gali elolo. Bobé gali melé, ‘Josep bo jume
tokwéfo takune. Masiwafe. Jume blija-
hani ké tébo mététobé lowene asa ehwag-
ule, aholokwana ti egleme.” Na kwe sebo,
sebobé ayabé Gotobé wege enéne, jume
takune noléyo, ‘Masiwafe, sebo jume ké

tébo tégétobé lowene asa ehole, aholok-
wana ti ele.”” Na Josep ké gali yafe aholok-
wane tle na bolijahanime manibo tletéme
na feilawa ye tle.

18 Tokwafe, Josepbé bolijahani, bume
hwime mutuja. Na bubé elebo li méta
bubusu métletla. Na bume gali motlola,
“Sebo, jubé manawa wege ho, ju belé
nisiya.”

19 Kwe Josep gali tlome, “Sobo tutune
asa elo. Bo Goto nane, some ké tébo no-
gotome. Weyewa. 20 Sobo étani iniwa
melowene latelo, bome tébo naegétaname.
Kwe Goto bu ké tébo lowene, bubé lale
lowenena wahihijika tle, bu metole tégleme
négeme, bome Isip life onehobé eso ho
aniji naloglonéme. Na lebutako onehome
négaitamé nanégeléme, bu foneme gigli jwa
naméglame. Na €éje sobo ké wesibi wafi
hwi elolo. 21 Kéme négeme sobo tutune

asa elo. Bo some na sobobé nébale name
iniwa tafa négleléyome na négaitome.” Na

Josep bolijahanime flalego gégalinalowene
sle tétatéme.

Josepbe gli

22 Na Josep bolijayabé ilawa mago ho,
Isip life méta nibowai métla. Na Josep
bu 110 tlibutu kéniji tafa tle. 23 Josep
mana tafa tle, Efraimbé nébaleme hwi
tlome na ké nébale ké nébaneni météglabé

nébaleme mata hwi tlome. Na Makir mata
nébaneni tle na kébé nébale mata Josep belé

métleluma. Nabu sésle totome na ameijume
gogwa tle. Makir ebé Manasebé bowene.
24Natokwafe Josep bubéilawa magohome
gali tlome, “Bo gli négeléme nounou eké
nelé. Kwe Goto bu some tafa léglagujome
na bu some ebé life mago néno léleme na
lale lifewa sei lujuweléyome. Etani Goto bu
Abrahamna Aisakna Jekopname iniyafe
galime megali sle tlome, ‘Sobo ebé lale life
hwi ejuwelélome, na bo tokwafe some ebé
lale life yo noléyome. Na tokwafe Goto bu

M

some ké lale lifewa sei lugujuweléyome.

25 Tokwafe Josep bubé ilawa mago home
gali tlome, “Sobo bome iniyafeme me-
gali sle egloname. Tokwafe Goto some
légaitome ligisi téyona na some li lifewa
sei lugujeléyona, sobo bo mogome ebé life
mago saehulo.” Na Josep bubé ilawa mago

home gali tlome, “Sobo bome sogéna asa
enona. Sobo Gotobé naba lime iniyafeme
fwa gali sle egloname.” Na bu gali mot-
lola, “Sebo jume iniyafememu gali noléyo.”
26 Na Josep bu 110 tlibutu kéniji tafa tle,
na bu Isip life méta mana gli tle. Na bu
lékalu malasini ato méta gogwa métletla, ato
l1ékalu ké jwa na légletleme na ato fla jwa
nalégletleme. Na bu mogome bokis méta
gwa mototla.

_ _Mak ]
Ebé Lale Anebo Gali __
Kénégebéye Jisasme Gali

nene, Mak Yahi tle

Jon, tu méta baptais logotomebé ho, gali
té tétatéme

1 Ebé lale gali, bu Gotobé néba Jisas
Klaisme gali nene.

2 Etani anebomu ebé lale gali fata tle.
Bu mefata latle, Gotobé lowene mago gali
té totokweflebé ho, Aisaia, fene yahi tle,
“Goto boweneme megali latletle, ‘Aholok-
wane elo, kwe tokwafe bo ho lime jine
négléléme, bobé gali té nalétagulebéme. Na
bu jume loutatéme. Na bu alége jume fu
nalétagutéme. 3 Tokwafe, li ho, ho jwa
lifeku méta mewe légleme, ‘Sobo tako hobé
alége fu etatelo, alége sle etatelo.””

4Jon ebé ké négebéye, tu méta baptais
logotomebé ho. Bu ho jwa lifekuwa tuhu
tule, Aisaia fene yahi tle. Na onehome gali
té tétatéme, “Sobo tébo lowene aholokwana
ti elome na lale lowenewa esogo elelélome
na baptais elome. Na Goto tébo lowene
sle nalégetatéyome.” 5 Na feilawa oneho,
Juda lifate mago na feilawa oneho mata
Jerusalem lifate mago, Jon belé mutuja. Na

bubé tébo lowene kéme olafa mototometla.
Na Jon bume Jordan tu méta baptais to-
tome.

6 Jon bu lale ého hana gelo totle. Bu

kamel kleli hobona ké susu mototlabé
ého gelo totle. Na bu bulmakau jibo

alitaba mata tehwamé. Na bu mégou

na saule tu mehihi latlekefe. 7 Na kéme
Jon bu gali meté tétakefétéme, “Ho 1i

bobé nagi ligisime. Na ké ho ké ligisibé
bubé afutuku takomu kwe bobé afutuku
tokwéfomu. Bo lale ho nane ké ligisibé
home ké négaitaléme, manawa wege ho
fene laitale. Weye. Bo bubé jiteho hana
tittka négleteléme.  Bu letitabo homu
négeme na bo atwati homu. 8 Bowe, some
tu méta fwa baptais néleléyo, kwe buwe
Gotobé Amtétombana baptais 1égleléyome.”

Jon Jisasme baptais totle

9 Na ké oléna, Jisas Galili provinsbé
tokwéfo lifate Nasaret mago tisi. Na Jon
bume Jordan tu méta baptais totle. 10 Na
Jisas tu kile tle na helefowa fe tokwake.
Na bu hwitokwake, matafainohalatikawa

tle na Gotobé Amtétomba seuneni foleha
Jisasme ji tétékeketle. 11 Na Goto matafa

mago gali tle, “Ju bobé lale néba. Bo jume

tako maninibo nanéleté, na tako fleflesu
naneleté.”

Satan bu Jisasme tébo loweneme fene

susu totle . . 3
12 Na ké naléwamu, Gotobé Amtétomba,

Jisasme ho jwa tabo elé tlelule. 13 Na bu
ho jwa tabo méta niliafewe olé tafa tle. Na

Satan bu tébo loweneme fene mana susu
totle. Bu waluju mago klelina tafa métla,

kwe ensel bume lameétaitale.

Jisas bu Gotobé lale gali,
provinsme afina té tétatéme

14 Bu Jonme kalabusu lowa watuku
meétla, na Jisas Galili provins elé tisi. Na bu
Gotobé lale gali té tétatéme. 15 Bu megali
tle, “Goto ké aniji toglolebé olé wafata

léle. Na Goto iniwa onehobé eso home
natafa léletémebé olé nounou laléletle.
Sobo tébo lowene aholokwana ti elome na
lale lowenewa esogo elelélome. Na sobo

Gotobé lale gali lowene sle eletelome.”

Galili

Jisas bunilimalé home we tlome nabume
nagi métléla

16 Na Jisas bu Galili lake tu hele helefowa
tuju. Na bu Saimon name bolijamo Andru
name hwi tlome. Bu solo, tu méta tuku
mételo, mo fa fa namégelome, bu ké mona
baliti glo namégelome. 17 Na kéme Jisas
bume megali tlome, “Sobo esijomo, bona
asé nanéglame. Sobo mo fa fa lowenebé

walowene eletelo. Na bo some ho fa fa
lowenebéme okokwe nanégléyome, bu Go-

tome esogo nameéglelélame.” 18 Na bubé solo
lakilewa mételo na mana nagi mételékaklo.

19 Na Jisas sogé tuju watle, na bu Jems,
bolijamo Jon name hwi tlome. Bu Sebe-
dibé nébale. Bubé solo holéye tégletémeme
négeme na bu ihe méta kéme tafa mételo
na mana tibwa meételo. 20 Na kéme Jisas
tlemaléme we tlome. Na bu bolijayaname,
bume ké wege mégletémabé ho name, ihe
méta hune métékako. Na bu Jisasme nagi
mételékaklo.

Jisas bu ahwane, hobé ato mago, hehé

tletle _ _
21 Jisas bu fli hona Kaperneam lifewa

mutuja. Na Juda enénebé tafawa oléna,

bubé lotu lowa tékaklu. Na mana onehome
gali té tétatéme. 22 Bubé gali yafe aholok-

wane motlola, bu klelego memétla. Bubé
gali gena lébetleme négeme kwe Gotobé tafa
sle gali lowene sle mégletlabé hobé galiye
ge jwa lébetémemu.

23 Na keé nalé, 1i ho bu ké life hobé lotu

lo méta tafa tle. Na ahwane ké ho méta
tétabe. Na ké ho meaféflei latle, 24 “Nasaret

life mago Jisas, ju seme habelé egétaname
esine? Ju seme tébo naegétaname esine?
Bo jume lowene nanéleté, Ju Gotobé lale
homu. Ju Goto mago ké egisibé ho.” 25 Kwe
Jisas ahwaneme anisasana megali latlole,
“Ju kuju ebe na ebé ho mago eiju.” 26 Na
ahwane ké home anisasana luluju totle na
feilawa juju tékake na ké home lakilewa to-
tle. 27Na kwe iniwa oneho klelego memétla
na blalo gégali métla, “Euowe! EDbé féye
wesibine? Ké ho bu tiho gali té lotle.
Na bubé galiye, flesu hobé gali fenene.
Bu ahwaneme gali loglomena, aholok-
wanewa lamolole.” 28 Na hokweinawa,
Jisas kétéglebé galibé, Galili provinsbé li
life 1i life fifiji métleléla.

Jisas Saimon bokokabé ato sle tétaté

29 Jisas bu fli hona, lotu lo mago
metékaklija. Na bu Saimonna, Andrunabé
lowa mutuja. Jems na Jon buna iniwa
mutuja. 30 Na Saimon bokoka ni labuku
méta ni tébe, bu tébo tégleme négeme na bu
ahojutena sago metle. Na hokweinawa
Jisasme gali motlola, “Bu tébo lale.” 31 Na
Jisas bu betelé tujuté na bume tobame fa
tétamé na huju tétamé. Na tébo latliwa tébe.
Na ké mésebé, bume hi wesibi ahojume
tletéme.

Jisas lebutako onehobé ato sle to-
tometéme

32 Atome hwi oléna, bu tébo atona one-
home Jisas belé métlesuma. Na bu mata

ahwane ké tébo mototomebé onehome sei
mételéfamétla. 33 Na feilawa oneho ké life
mago, bu Jisas kéme ké tafa téglebé lo ino

méta loko métleléya. 34 Na tako ato elili
méta ké tafa métlabé onehome Jisas sle to-
tome. Nabu ahwane tébome hobé ato mago

hehé tletéme. Na ké ahwane bu melowene
lamétle, “Jisas bu Gotobé néba” Kéme

négeme Jisas bume lékle totome, “Sobo asa
gégali elo, matébe.”

Jisas bu Galili provins méta asé tébeléfa

35 Na Jisas fole olému huju tle na tékakli.
Na ho jwa tabo elé tuju. Na Gotome gégali
tleléle. 36 Na tokwafe Saimon bu huju tle
na Jisasme hana hwi tlole. Na kéme buna,
bubé yabena, Jisasme hohwi mététatla.
37 Na bu hwi motlola na megali motlola,
“Feilawa oneho jume hohwi métatéyo.”
38 Kwe Jisas bume megali latlome, “Matébe.
Bo ké lifewa ita hana nuguwime. Sebo fli
life el€ lolime ké mégebebé telé manuja. Bo
Gotobé gali té nanogoutateméme. Bo kéme
tisi.” 39 Na bu Galili provinsbé tokwétokwé
life elé asé tébeléfa. Na bubé jowa jowa lotu
lowa tékaklutéme na Gotobé gali mana té
tétagutéme. Na bu ahwane tébo onehobé
ato mago hehé tlagutéme.

Jisas bu ato juba jubawa ké tégeholebé
home sle totle
40 Na ato juba jubawa ké tégeholebé ho

Jisas belé tisitle. Na bu sékefo miti tafa
tletle na anisasana gali tlole, “Jisas, ju tole
laleye, ju bobé ato lalowa sle etatenéme.”
41 Na Jisas bume maninibomu metletle na
tobanalutotle na galitlole, “Bo tole nanelg,
julalowa tafa egleme.” 42 Na ké tébo bume

lakilewa tetokwakle. Na hu lalowa tafa
tle. 43 Na Jisas bume jine tléle na anisas-

ana megali tlole, 4 “Ju aholokwane ele.
Jubé ato lalowa ké 1égébetébé, ho lime asa
gali elole. Matébe. Jubé lowene méta
fwa eholeme. Na jubé ato, lotu home leb-
otane eoutatleme. Na ju bume sipsip kleli
afabo ejuweléleme, Moses fene gali tle. Na
bu ké afabo Gotome ahojume nalégletleme,
bu sinikibo héhé nalogoleme. Na iniwa
oneho bu melowene namégletéyome, ‘Jubé
ato lalowa lébetéfe!” 45 Kwe ké ho, bubé
ato késle tégletlebé gali, iniwa onehome
té tétatéme. Na iniwa oneho Jisas késle
logotlebé gali walowene métletla. Kéme
négeme Jisas lifeku méta hana tafa tle,
oneho bume sosalé mogotlalime négeme.
Na bu ho jwa tabo méta kéme tafa tle. Na
iniwa oneho li life li life mago, bu betelé
mutujukefétla.

2

Jisas ato mogowa home sle totle

1 Na tokwafe, li oléna, Jisas Kaperneam
lifewa ita tuju. Na iniwa oneho Jisas ita
ké tigisibé gali aholokwane métla. 2 Na
lebutako oneho Jisasme lowa loko mo-
tokweitla. Lo lakewa tle, afloko hana

tébe tle. Na ino éfo mata afloko hana
tébe. Na Jisas Gotobé gali onehome té

tétatéme. 3 Bu gali mana té tétagulebéé,
na nilimalé ho, ato mogowa kétégebetlebé
home Jisas belé ni labukuna meétlesula.
4 Bu Jisas belé loliwa yafe métlesula kwe
lebutako oneho tafa métlame négeme na
lo wake tle, na bu loliwa hana métlesula.
Na bu lo leli elé métehilikola na anabali
sésakéfa métla, na ni labuku méta ké ni
tégébebé ato mogowa home mana tuku
métémalitaya Jisasbé elebo li elé. 5 Na ké ho
melowene lamétla, “Jisas ebé ato mogowa
home lalowa sle logotlemefe.” Na kéme
tuku métémalitaya. Na Jisas bubé lowene
wahwi tlotéme na ké ato mogowa home
gali tlole, “O néba iko. Bo jubé tébo aholok-
wana wafi ti néleté.”

6 Na Gotobé tafa sle gali lowene sle
meégletlabé ho fli, ké lo méta tafa mételula,
na bubé lowene nawa melowene lameétla,
7“Bu kéha gali féyeme gali 1€lene? Bu tébo
homu. Bu Gotome féyeme boblo lotlene?
Bu Gotoha natafa 1églemene? Hee! Ho kwe
tébo lowene aholokwana hana ti légleme.
Hanane mu. Goto kwe féyemene, tébo
lowene aholokwana ti l1égleme.” 8 Na Jisas

bubé lowenena hokweinawa lalowenewa
tletéme. Na bume takune tlome, “Sobo kéha

lowenena féyeme lowene elone? 9Bo bume
megali nogloléna, ‘Bo jubé tébo aholok-
wana wafi ti néleté, sobo habelé lowene
lalone, bo bubé tébo lowene aholokwana

ti néletelé. Sobo ké wesibi hwi hana elolo.
Kwe bo bume megali nogloléna, ‘Ju huju

ele, na jubé lowa ejume.” Na bu huju
léleme, kwe sobo melowene naegelome,
‘Bo Gotobé kalélegona ho, na bo ato tébona
home lalowa sle nogotléme. Na bo mata

hobé tébo lowene aholokwana lalowa_ti
négleteléme. 10 Bo metole nanelé, sobo

melowene egelome, ‘Bo ké négebé kwe,
Gotobé life mago ho, bo ebé life méta,
kalélegona homu nétabé. Na bo tébo lowene

aholokwana lalowa ti négleteméme.’” Na
Jisas ato mogowa kétégébetlebé home hwi
tlole na gali tlole, 11 “Bo jume gali nolé,
ju huju ele, na jubé ni labuku glo eléme
na jubé lowa ejume.” 12 Na ké ho lahu-
juwa tle na bubé ni labuku glo tle na hok-
weinawa latugujuwa. Na iniwa oneho
klelego memétla na bu Gotome fleflesu
métletlana megaliwa métla, “Gotolale mu.”
Na bu gali métla, “Etani sebo ebéha wesibi
hwi hana tlola. Hanane mu.”

Jisas Livaime gali tlole, “Ju bome nagi
enéné” . _
13 Jisas bu Galili lake tu helefowa ita

tuju. Na feilawa oneho bu belé mitisitla
na bume Gotobé gali té tétatéme. 14 Bu
tugujubéé na bu Alfiusbé néba, Livaime,
hwi tlole, bu takis lo tokwéfo méta tafa tle.
Livai bu takis baliti glo téglekéfebé ho. Na
Jisas bume gali tlole, “Ju bome nagi enéné.”
Na Livai fotokoke na bume nagi telékakle.

15 Tokwafe Jisas Livaibé lo méta hi tle.
Na feilawa takis baliti ké glo méglekeféyabé
ho na fli tébo enéne, bu tébo lowene méta
ké tafa méglabé, bu Jisasna bubé lowene
esogo méglelétlabé hona hi métla. Feilawa
kéha tébo lowene esogo méglelélabé ho bu
Jisasme nagi mételékakla. 16 Na Gotobé
tafa sle gali lowene sle mégletlabé ho
fli, bu lolime tafa métla. Bubé weniji
melé 1égébetémelaléle, Farisi. Na bu
Jisasme mehwi motlola, takis baliti ké glo
méglekeféyabé ho name na fli tébo lowene
ké esogo méglelélabé ho name hihi tleléme.
Na bu Jisasbé lowene esogo méglelétlabé
home takune motloma, “Bu takis baliti
ké glo méglekeféyabé ho name na fli tébo
lowene ké esogo méglelélabé enénename
féyeme hi 1€lelémene? Bu tébo enéne mu.”
17 Jisas bu ké gali aholokwane tle na ké
Farisi home gali tlome, “Dokta bu tébo
jwa méglabé home hana sle logotomeme,
hanane mu. Ho tébo méglabé kwe féyemene,
dokta bume fwa sle logotomeme. Na bo ké
fenene, bolalelowene ké esogo méglelélabé
hobé lowene sleme nane tisi. Weye. Bo
tébo lowene ké esogo méglelélabé hobé
lowene sleme tisi.”

Jisas bu hiwesibi ké yo métlabé loweneme
galitle

18 Ké oléna, Jonbé lowene esogo
méglelétlabé ho, na Gotobé tafa sle gali
lowene sle mégletlabé ho, Farisi ho, bu hi
wesibi yo métla, bu Gotome lowene sle
nameégletlame. Na fli enéne bu Jisasme
takune motlola, “Jonbé lowene esogo
méglelétlabé ho na Farisibé lowene esogo
méglelétémabé ho, bu hi wesibi féyeme
yo melekeféyane kwe jubé lowene esogo
meélelétéyobé ho, bu hi wesibi yo jwa féyeme
melekeféyane? Hi wesibi yo lowene, ebé
lale lowene mu.” 19 Na Jisas bume gali
tlome, “Ho mése sei léglena, bubé yabenino
hi wesibi yo méglamene? Weye. Hanane
yo méglame. Ké ho bubé yabenina mana
tafa méglana, kwe bu hi wesibi hana yo
méglame. Hanane mu. Bu fleflesuna
feilawa hi wesibi hi méglame. 20 Kwe
tokwafe, bu ké home bu mago méglelulana,
kwe mana bubé hi wesibi hana hi méglame.
Bu iniwa yo méglame.”

21 Jisas megali latlome, “Etanifu lowe-
nena, tiho lowenena iniwa hana sago
mégleme.” Na bu ebéme mewaflé gali tle,
“Ho li bu héno €ho, tiho ého katabona hana
susu logotleme. Bu melé léglena na ké ého
swa logotlena kwe ké tiho ého katabobé
fofogo légleme na héno éhome laholéyewa
lotleme na fuluju takowa lébeme. 22 Na ho
li bu tiho wain taba liji tu, étanifu mémeé
klelijibona ké blége blége mototlabé botolo
méta hana weé logotleme. Bu melé€ léglena,
na ké tiho wain taba liji tu sése léglena,
kwe étanifu mémeé kleli jibo botolome bule
logotleme na wain taba liji tu na mémeé kleli
jibo botolona iniwa tébo mégleme. Ho li
bu kéha melé hana logotleme. Weye. Bu
tiho wain taba liji tu, ttho mémé Kkleli jibo
botolo métawélogotleme. Nabuhanabule
légleme.”

Jisas bu tafawa oléna
nameéglame loweneme gali tlome

23Jisasna bubé lowene esogo méglelétlabé
hona tafawa oléna nuju kukuwa tlelume.
Na bubélowene esogo méglelétlabé ho, witi
liji hi wesibi alége alége tétléwa motokouja.
24 Na Gotobé tafa sle gali lowene sle
mégletlabé ho, Farisi ho, bu Jisasme takune
motlola, “Eje, ebé tafawa olé. Jubé lowene
esogo mélelétéyobé ho, bu tafawa oléna

wege jwa

nujumago hi wesibi féyeme tétlé meélane, bu
tafawa oléna féyeme wege mélane? Moses
bu étani ké lowenebéme tako hehé latle.”
25-26 Na kwe Jisas bume gali tafu tétatéme.
“Sobo, sebobé étanifu eso ho, Devitbé
anebo gali, Gotobé bogo mago, hwi sle
hana elotelone? Gotobé bogo megali lala,
étanimu, Abiatar bu lotu lo méta wege
méglabé enénebé eso ho tafa tle. Na Devit,
buna ké tafa téglelémebé ho, bu hi wesibi
hanane na foneme gigli memétla. Na Devit

bu Gotobé lowa tékaklu na bu Gotobé naba
li méta ké gogwa métlabé bleté nage hi tle.

Ké bleté nage, Gotome ké gogwa métletlabé,
atwati oneho hana hi méglame. Lotu lo
méta ké wege méglabé howa hi méglame.
Kwe Devit ké bleté nage fa totle na bume
ké tafa téglelémebé home sa tétatéme na bu

iniwa hi tleléme. Kwe bu tébo lowene nane
métla. Nabobé lowene esogo méglelétenabé

ho mata, bu tébo lowene nane métla.”

27 Na Jisas bu li gali megali tlome, “Goto
onehome afina blége blége totome na
tafawa olé mana blége totle, onehome
légaitame nalégleme, ké oléna tafawa
nameéglame. 28 Kwe bo ké négebé kwe,
Gotobé life mago ho, bo tafawa olébé eso
ho nétabé”

3

Jisas, tafawa oléna, toba tébona home sle
totle
1 Jisas bu lotu lowa ita tékaklu. Na

toba tébona ho ké méta tafa telule. 2 Na
Gotobé tafa sle gali lowene sle mégletlabé

enéne, Farisi enéne, bu Jisasme mana
hwiwa motlola. Bu meléme hwi motlola,
Jisas bu ké toba tébona home, tafawa
oléna sle logotlemene o hanane. Bu
melowene nameéglame, “Jisas bu tafawa
oléna ké toba tébona home sle logotlena,
kwe bu Jisasme eso hobé toba elé gwa
mogotlame.” 3 Na kwe Jisas bu ké toba
tébona home gali tlole, “Ju ebelé esi.” 4Na
Jisas bume takune tlome, “Gotobé gali
ebelé 1égébelalélene? Sobo habelé lowene

lalone? Sebo tafawa oléna lale lowene
lalowa esogo néglelélamene o0 tébo lowene

esogo néglelélame.  Sebo tafawa oléna
onehome lalowa négaitamamene, bu lale
tafa naméglame o sebo onehome lalowa



Mak 3:5

hehé négletémamene, bu gigli naméglame.”
Kwe bu gali tafu hana mététatla, bu hilego
memeétla. 5 Na Jisas bume hwi tlagume na

lowene nawa wame tlome. K& enénebé
lowene kalélego légletémeme négeme na

bu ké toba tébona home hana maninibo
métletla. Na Jisas bu kéme wabelé tletéme.

Na bu ké home gali tlole, “Jubé toba

elili etokwakle.” Na kwe bu toba elili
tetokwakle na bu lalowa tébetle. © Na
hokweinawa Gotobé tafa sle gali lowene

sle mégletlabé ho, Farisi ho, bu lotu lo
mago totoho métékaka. Na bu eso ho
Herotna ilawa ké wege méglabé enénena
loko mutuleléya. Na bu blalo, Jisasme gali
mana fafa mététatla. Jisasme mogo nalég,
tékle namogotlame.

Feilawa oneho lake tu helefome loko
métleléya

7-8Jisasna bubé lowene esogo méglelétlabé
hona, ké life kile métla na Galili lake
tuwa mutuja. Na feilawa oneho Jisas
belé mitisitla. Fli Galili provins mago
na fli Judia lifate mago na fli Idumea
lifate mago memitisitla lamétla. Na fli
Jerusalem lifate mago na fli Tair na Saidon
lifate mago mata memitisitla lamétla. Na
fli Jordan tu jeléfo elé ké tafa mutulabg,

bu mata mitisitla. Ké feilawa oneho bu
Jisas ké sle tétagumebé gali aholokwane

métla na bu belé mitisitla. 9 Na Jisas
bubé lowene esogo méglelétlabé home gali
tlome, “Feilawa onehomu bome ekeé sosalé
métana. Te, sobo ihe loliwa ehijo. Na
oneho bome feilawa sosalé mégétanana
kwe bo ké ihe méta fe nanékakéme.” 10 Etani
Jisas bu feilawa tébo atona home sle
tétagume. Kéme négeme feilawa tébo atona
oneho, bu kofekofe sigli memeétlelogwaya,
Jisasme atome lu namogotlame, bubé
tébo sle nalégétatémeme. 11 Na ahwane
Jisasme hwi moglolena kwe bu ké tébo
mogotomebé enéneme buna iniwa lifeme
mitigwéyame na anisasana gali motlola, “Ju
Gotobé néba.” 12 Kwe Jisas bu ahwaneme
itaita 1ékle totokweféme na anisasana gali
tlokweféme, “Sobo onehome megali asa
elokwefomo, bo Gotobé néba, matébe.”

Jisas we ita téle home aniji tlome

25

13 Jisas fatiniwa tokwale. Bu metole la-
tle, home aniji naloglomeme, buna tafa
nameéglame. Na bu ké home gali telok-
wakéme. Na bu belé mitisiya. 1415 Na
bu we ita téle home aniji tlome, buna tafa
naméglame. Bu metole latle, bu Gotobé gali
téme jine nalégébelékwakémeme na Gotobé
afutukuna, iniwa 1élémeme, ahwane tébo
hehé namégletémame. Na bume Aposel
weniji féfé totome. Aposel weniji ebé
melé Gotobé gali mégehila ho. 16 Bu we
ita téle home aniji tlome. Bu Saimonme
aniji tlole. Na Jisas bume 1i tiho weniji
fé totle, Pita. 17 Na bu Jems, Sebedibé
bowene name, na bolijamo Jon name aniji
tlome. Na Jisas bu ké tlemaléme li weniji
fé totome, “Boanerges.” Ebé wenijiye bu
ké gali fenene, “Matafaha kale.” 18 Na bu
Andru, Filip, Bartolomyu, Matyu, Tomas,
Jems, Alfiusbé bowene, Tadius na Saimon
name aniji tlome. (Saimon bu Selot ho,
na bu metole latle, “Li life mago ho bu

seme eso home asa tafa maléleténa.”) 19 Na
bu Judas Iskariotme mata aniji tlole. Ju-

das bu tokwafe Jisasme wame home ké yo
loglomebé ho.

Bu meweniji lamétla, “Jisas bu Belse-
bulna wege melowa”

20Jisasna bubé lowene esogo méglelétlabé
hona lowa mutuja. Na lebutako oneho
mana ita loko metlelétémame négeme, na
Jisas na bubé lowene esogo méglelétlabé

hona bu ké nalé hi hana métla. 21 Na
Jisasbé weife mago enéne bu Jisas hi jwa

kétéglebé gali aholokwane mutula na bu
nome mitisitla. Oneho bu gali métla, “Bu
wafi yaya léle”

22 Na Gotobé tafa sle gali lowene sle
mégletlabé ho, Jerusalem lifate mago ké
métetujulabé, gali métla, “Tébo alibahobé
eso ho, Belsebul, (bubé li weniji Satan),
bu Jisasbé lowene méta lelutabetle. Na
bubé kalélego Jisasme 1élékefle. Na bu ké
kalélego nawa ahwane hehé lélekefétéme.”
23 Na Jisas gali telokwakéme na bu betelé
mutuja. Na bume waflé gali té tétatéme. Bu
gali tle, “Satan bubé wege enéneme habéna
ké 1églémemene? Weye. Hana ké 1églémeme.
24 Na jowa lifate mago enéne, bu bwa
bwalowene méta tafa méglana na momogli

mégétayana kwe bu tafa sle hana méglame.
25 Na jowa lo méta ké tafa méglabé enéne,
bu bwa bwa lowene méta tafa méglana
na momogli mégétayana kwe bu tafa sle
hana méglame. 26 Na Satanbé ilawa mago
alibaho mata, bu blalo wame méglana na
bwa bwa lowene méta tafa méglana kwe bu
tafa sle hana méglame. Hanane mu. Bu
tébomu méglame.”

27 Na bu waflé gali mana té tétatéme.
Bu megali tle, “Tokli ho bu kalélego hobé

lowa hana felokwakeme na wesibi mana
tokli loleme. Weye. Hanane. Ané bu ké

kalélego home tabana afina lalei lotleme,
kwe bubé lo mago wesibi mana toklime glo
légletleme.”

28 Bo some négali gali nanéléyo, Goto, bu
iniwa tébo lowene, na iniwa gali, oneho
Gotome ké tébo gali moglolabé, aholok-
wana ti légletémeme. 29 Kwe oneho, bu
Gotobé Amtétombame tébo gali moglolana,

kwe Goto ké tébolowene aholokwana hana
ti 1égletémeme. Ké tébo lowene bu méta

unaunaléme tei lébetémemu. 30 Jisas bu ké
gali kéme gali tlome. Bu megali motlolame
négeme, “Tébo alibaho bubé lowene méta
lelutabetle.”

Jisasbé bota na bolijamonina yaléne

31 Na ké naléwa, Jisasbé bota na boli-
jamonina ké lo elé fwa métla. Bu lo
li méta mitlija na bu Jisasme mana
gali mételulukwakla, bu belé ligisitéme
nalégleme. 32 Lebutako oneho bume
iniwa tafana hwagéné mototla. Na
bume gali motlola, “Aholokwane elé!
Jubé bita, blijamoni, bimilunina, mana
ké tafa melukokwéya na jume ké gali
melulubakéyo.” 33 Na Jisas bu gali metafu
tétatéme, “Bobé beé na keinébalenino bu
habéha enénene?” 34 Na bume ké hwagéné
mototlabé onehome hwi tlagume na gali
tlome, “Sobo hwi elo! Bobé beénino na

keinébalenino eké tafa mla. 35 Oneho bu
Gotobé lowene esogo mlelékefétlabé, bu

bobé beénino na keinébalenino na onegléni.”

4

Jisas mewaflé gali latlome, “Ho aoba liji
nujume sike léle”

1Jisas Galililake tu helefo méta onehome
galiita té tétatéme. Na feilawa oneho bume
loko métlelétlana bume goglo mététagulame
négeme. Na Jisas ihe méta kéme fe tétékake
na tafa tle. Jisas ihena lake tu méta temule
na oneho tu helefo méta tafa motokouja.
2 Na Jisas onehome feilawa waflé gali té
tétatéme.

Na bu kéme megali tlome. 3 “Sobo
aholokwane elo. Ho li nujuwa luju, aoba
liji sike nalégleme. 4 Bu aoba liji sike 1€kou,
na fliye alégeme mitigotle na fole misibé
lahiwa mele. 5 Na fli aoba lijiye anijina
fléke méta mitigo. Keé fléke feilawa hanane.
Kéme négeme bu hokweinawa kéme hulu
métle. 6 Kwe tokwafe kliji bu féfalewa u

tle na ké aoba olo makléfa métle. Bubé
tayafo su sle hana mototome, kéme négeme

lakokowa metébe. 7 Na fli aoba lijiye, ikiji
taba wayo méta mititigo. Na ké ikiji taba

bubule métle na tatako métle na ké aoba
olome lamu mototome. Na bu liji hana fu

métle. 8 Na fli aoba lijiye bu lale flékememu
mititigo. Na bu lale hulu sle lamétle na
liji fu métle. Fli 30 liji fu métle na fli 60
liji fu métle na fli we lujuafe we liji fu
métle” 9 Na Jisas megali latlome, “Sobo
ebé gali aholokwane egelona, lowene sle
saeletelo.”

Jisas bu féye lowene nane, waflé gali ke té
tétatémebéye

10 Iniwa oneho wafi mutuja. Na Jisashé
lowene esogo méglelétlabé ho we ita téle,
na ké enéne Jisasna ké tafa métlabé,
bume takune motlola, “Ju seme ké waflé
galibé té sle etaténa” 11 Na Jisas bume

gali tlome, “Etani Goto, bu onehome ké
tafa léglelémebé gali olafa hana tletéme.
Kwe ebé oléna bu ké gali some waolafa
létatéyo. Kwe oneho bu Goto ké tafa
léglelémebé lifate méta tafa hana méglame,
bu Gotobé waflé gali aholokwanewa
lamla kwe lowene sle hana mégletlame.
12 Kéme négeme, ‘Bu mana itaita hwi
méglekeféyana kwe wesibi lowene sle hana
mégletlame. Na bu gali itaita meaholok-
wane méglekeféyana kwe gali wayobé
lowene sle hana mégletlame. Bu waflé gali
lowene sle mégletlana kwe tébo lowenebé
kile méglame na Gotobé lale lowene méta

tafa méglame, na Goto bubé tébo lowene
aholokwana ti léletémeme.”

Jisas bu aoba liji waflé gali wayobé té sle

tétatéme ) 3
13 Na Jisas bubé lowene esogo

méglelétlabé home gali tlome, “Sobo ebé
waflé gali mumu egébetelona kwe sobo fli
waflé gali habéna lowene egletemomene?
14 Bo some aoba liji waflé gali wayobé
té sle négetatéyome. Ké ho, bu aoba
liji ké sike lékoubéye, bu Gotobé gali té
logotlebé home lélekujuwa 1€le. 15 Na aoba
liji alégeme ké mitigobéye, bu Gotobhé gali
aholokwane méglabé enéneme lélekujuwa
méletéme, kwe Satan ligisibé na ké gali
bubé lowene mago lafawa letokwakétéme.
16 Na fli oneho, bu ké aoba liji anijina
flékeme mitigobé fenene. Bu Gotobé gali

aholokwane mla na hokweinawa lowene
mletla na fleflesu mletla. 17 Kwe Gotobé
gali bubé lowene méta légébetéme sle hana

1€életéme, olo wesibi tayafoha su sle hana
motometéme. Na ké gali bubé lowene méta

tako 1ébetéme hana léle. Kwe bu Gotobé
gali lowene mégletlame négeme, fli enéne

bume kéme tébo mogotomame. Na bu
Gotobé gali hokweinawa laméglékélawa.
18 Na fli enéne, bu ké aoba liji, ikiji taba
wayome ké mitigobé fenene. Ké enéne bu
Gotobé gali aholokwane mla, 19 kwe bu
ebé life mago wesibime fwa tako lowene
laméletéma, na feilawa baliti gogwame
fwa tole mla, na bu feilawa lale wesibi

mémaune lameéléma. Na ké wesibiwa
Gotobé gali 1élamu métatéme. Na bubé

lowene eflébowa hana lébetéme na lale
lowene lébetéme hana léle. 20 Kwe fli enéne,
bu ké aoba liji lale fléke méta ké m1t1gobe
fenene. Bu Gotobé gali aholokwane mla,
na bu ké gali bubé lowenena kiki motla na

bubé lowene méta eflébowa lébetéme. Fli
oneho bulale lowene sogé takoha 1ébetéme

na fliye lale lowene takoha lébetéme na
fliye lale lowene takomu 1ébetéme.”

Oneho bu lamo fiji tabo, iseku lokwaléfe
hana gwa mégétayame
21 Na kwe, Jisas bubé lowene esogo
méglelétlabé home gali tlome, “Oneho bu
lamo fiji tabo, iseku o ni labuku lokwaléfe
hana gwa mégétayame. Hanane mu. Bu
masei méta gogwa melekeféya. 22 Iniwa

wesibi ého ké méglebé, kwe tokwafe olafa
mégleme. Na iniwa wesibi oneho ého
ké motomabé, ké mata, tokwafe olafa
mégleme. 23 Sobo ebé gali aholokwane
egelona, lowene sle eletelome.”

24 Na bume ita megali latlome, “Gali
sobo ké aholokwane egelobé, lowene sle
egletelome. Sobo ebé gali aholokwane sle
egelona na tako lowene slemu eletelona,
kwe Goto some tako lowene légléyome na
mata ita fli lowene 1€léyome. 25 Ho bu
Gotobé gali lowene sle léletlena kwe ita
Goto bume fli lowene légléleme. Kwe ho
bu Gotobé gali lowene sle hana l€letlena

kwe Goto ké hobé tokwéfo lowene ké
1égelékakétleme.”

Olo wesibi ké hulu méglebé waflé gali

26 Goto ké tafa léglelémebé oneho, bu
ké fenene, Ho bu olo wesibi nuju méta
sike 1€le. 27 Na bu klabé nini tébagu na
klijina huju tlekéfe na asé tle, bubé wege
fa nalogotleme. Na ké olo wesibi hulu

métle na tatako métle. Kwe ké ho bu
olo wesibi hulume lowene hana tletéme.
28 Ebé flékebé wesibiwa. Fléke bu lalemu
négeme, olo wesibi kéme hulu sle méle

na liji kéme fufu méle. Laba afina foke
meéle na tokwafe tahweji fata méle na liji
mana fu méle. 29 Na liji nigliji méglena,
ké ho bu kosina tétlé lotome, bu nigliji
méglebéme négeme. (Ebé waflé galibé wayo
gali bu melé 1égébetlelaléle. Goto ké tafa
léglelémebé oneho, bu feilawa fata méglame
kwe sebo éje hana hwi noloma na lowene
hana néletéma.)

Mastet inilu lijibé waflé gali

30 Na Jisas ita gali tlome, “Sebo habelé
gali néglame Goto onehome eso home ke
tafa légletémebé. Féye wesibi hane? Bo
some ebé, waflé gali té nétatéyo. 31 Goto
onehome eso ho ké tafa léglelémebé, bu
mastet inilu liji fenene. Fli inilu liji bu
tokwétokwé ha, kwe mastet inilu liji bu

tokwétokwému. Ho bu ké tokwétokwé mas-
tetlijilife méta sike 1éleme. 32Bu sike 1€leme,
na bu hulu mleme, na takowa mlememu.
Fli inilubé ato bu tokwétokwéha kwe mas-
tet inilubé ato bu tatakomu. Na ké inilubé
tikefo tatakomu _so mébelékakémeme. Na
fole, ké tatako tikefo tlilego tabo méta, lo

lalowa megigliji mogoleme.” (Goto one-
home eso ho ké tafa léglelémebé, bu ké
mastet liji fenene. Ebé oléna Goto télewa
onehome tafa léleléme, kwe tokwafe bu
feilawa onehome tafa léglelémeme.)

Jisas bu waflé galiwa té tétatéme
33Jisas bu onehome feilawa waflé gali té
tétatéme, bubé lowene nijiwa. 34 Bu one-
home gali té sle hana tétatéme. Bu waflé
gali nawa té tétatéme. Kwe bubé lowene es-
0go méglelétlabé home fwa tafa tlelékeféme,
bu waflé gali mana té sle tétakefétéme.

Jisas bu flelume kale tlole na latliwa tébe

35 Na ké olénawa, taboklé, Jisas bubé
lowene esogo meéglelétlabé home gali
tlome, “Te manuja. Sebo lake jeléfo elé
su manékaka.” 36 Na Jisashé lowene esogo
méglelétlabé ho, onehome hune mototoma,
na Jisas ké tafa léglebé ihe méta féfe métla.

Na bume métlelula. Na fli oneho mata
buna fli ihena mutuja. 37 Na tako flelu

tisi, na lake tu ihe elé okokli tokoke, na
tu ihe méta tétafu légleme kofene. 3% Na
Jisas eso hwesutane méta gwa totle na

ihe elo méta mana ni tébe. Na bume ni
mago huju mototla, na gali motlola, “Tisa,

ju seme maninibo hana eleténane? Sebo
tume susuglu néglame ekéne.” 39 Na Jisas
huju tle na flelume kale tlole, “Teiyo, kuju
ebe.” Na tume mata, kale tlole, “Teiyo.”
Na kwe flelu latliwa tébé na tu sosogli
mata lakujuwa tébe. 49 Na bubé lowene
esogo méglelétlabé home takune tlome,
“Sobo féyeme uli elone, bome lowene sle
hana eleténane, hee?” 41 Na bu tako uli
memeétlanablalo gégali métla, “Euowe! Ebé
habétabo hone? Fleluna tuna bubé gali
aholokwanewa lamlolefe.”

S

Jisas bu gégéme kétéglebé hobé ato mago
ahwaneme hehé tletéme

1Jisas na bubé lowene esogo méglelétlabé
hona Galili lake tu su métékaka na
Gerasabé walujuwa fwa mutula. 2 Na
Jisas ihe mago fe tékake na ahwane ké
tetébo mogotlebé ho matématé life mago
bu belé tisi tle. 3 Ké ho matématé life
méta fwa nini tébekéfe. Ho liha bume sené
tabana lei hana totle. 4 Oléli oléli bu toba
kaba yafe gégelo mototokwefémetla, kwe

bubluju latotokweféme. Na sené tabana
yafe lei mototokwefla, kwe eluluwa la-

totokweféme. Na ho liha bume hana fa
logotleme. Bu afutuku feilawa tégleme

négeme. > Klijina klabéna bu matématé life

méta na fatini méta measaséwa latlekéfe.
Na bu aféflei tlekéfe na bubé ato anijina

tétlé tébetéfale.
6 Bu Jisasme hwi telékakle na féka tok-

weitle na sékefo miti latafawa tletle. 7-8 Na
Jisas gali tlole, “Ahwane ju ebé ho mago

eiju.” Na bu ké gali aholokwane tlole na
bu Jisasme feilawa galina kéme gali tlole,
“Jisas ju tako kalélegona Gotobé néba. Ju
bome habelé egétanémene? Bo jume Go-
tobé wenijina gali nolé. Ju bome asa tébo
etané.” 9 Na Jisas bume takune tlole, “Jubé
weniji fé etle.” Na bu gali metafu tétatle,
“Bobé weniji feilawa ho. Sebo lebutako
négeme.” 10 Na bu Jisasme anisasana itaita
gali tlokwefle, “Ju ahwane kakeé life elé asa
jine elékakéme.”

11 Na kwe lebutako kleli bu fatini méta

lolime memonei métle. 12 Na ahwane
Jisasme gali motlole, “Ju seme ké kleli belé

jine elékakéna, nékaklutéma nanéglame.
13 Na Jisas gali tlome, “Sobo lalewa eyeu.”

Na ahwane ké home kile mototle na kleli
belé métékaklutéme. Ké kleli kéniji mitlibe

2,000. Na bu fatini mago lake tu elé féka
métémalita na tu méta lasusugluwa métle.
14 Na kleli métléma ho bu métlébouja. Na
ké gali li life 1i life asé métleléla. Na lebu-
tako oneho mutuja ké wesibi hwinamoglo-
mame. 15 Na bu Jisas belé fwa mutula na

ahwane ébame ké tetébo mototlebé home
mana hwi motlola. Bu lale ého wateho na
kéna tafa tle. Na bubé eso hanane yaya

tletle. Na bu uli memétla. 16 Na ho bubé
nabana ké hwi motlomabé wesibime, ho

flime gali té mététatéma. Ahwane keé tetébo
mototlebé hobé gali na klelibé gali mata
té mététatéma. 17 Na oneho Jisasme hehé
métletla. Bubé life mago luguju nalégleme,
li lifewa.

18 Jisas bu ihe méta fe tle. Na ahwane
ébame ké tetébo mototlebé ho anisasa gali
tlole, “Bona manéyeuwo.” 19 Na kwe Jisas
kéme tole hana tletle. Na bu ké home gali
tlole, “Jubé lifewa ejumo na feilawa wesibi
Goto jume ké sle tégetabé gali na jume ké
maninibo tégletébé wesibijubé ilawa mago

home té eoutatémeme.” 20Na fe tékake, ké ho
tuju na Dekapolis magobé life eléme, Jisas
bume ké sle togotlebé gali té tétagutéme.

Nainiwa oneho bu aholokwane motlola na
kle memeétletla.

Jisas bu gli kétéglebé nébame huju tétamé
na ko ké téglekéfebé mése sle tle

21 Na kwe Jisas ihena lake tu jeléfowa

ita su tékake, Na tu helefo méta lebu-
tako oneho loko métlelétla. 22 Na lotu
lobé eso ho tisi. Ké hobé weniji Jairus.

Jisasme hwi tlole, na elebolime latitig-
otlewa. 23Na bume anisasana takune tlole,
“Bobé tamo néba tako tébo lale, gli egleme
ekéyo. Ju bobé lowa lalowa egisimene na
toba gwa etatéme, ato titika naegleme na
mana lalowa tafa naegleme.” 24 Na Jisas
buna ilawa météyeu.

Na feilawa oneho mata esogo métlagula.
Na Jisasna gégeniwa mutuja. 25 Na jowa
mése ké onehona mutuja. Ké mése bu

we ita téle tlibutu ko tle. 26 Na ké mése
lili dokta bel€é yafe asé tébeléfa, kwe bubé

ato titika sle hana tleté. Na bubé bal-
iti doktame yawe latlometéme. Na kwe

bubé tébo mana tébeté. Titika hana tle,
27 Na ké mése bu Jisasbé ké ato sle gali

aholokwane tletéme. Na bu onehonabé
Jisasnabé nagi kéme tuju. Na bu Jisasbé

leluju eléme tujutle. Na bubé ého tobana lu
tétatle. 28 Na bu melowene tégleme négeme,
“Bo tobana ého méta lu nogotléna, bobé ato
titika nalégleme.” 29 Bu €ho lu tétatle na ko
latewa tle. Na bubé ato melowene tletle,
“Tébo hana neléfe, watitika neléfe.” 30 Na
Jisas bu melowene latle, “Bobé kalélego
bome wali wafi kile 1étanéfe.” Kéme négeme,
bu swaya tle, na takune tle, “Bobé ého
ya lu létatenéne?” 31 Na bubé lowene es-
0g0 méglelétlabé ho bume gali motlola, “Ju
hwi hana elomene, lebutako oneho juna
gégeniwa ké egiyeubéye. Na ju féyeme gali
elene, ‘Bobé ého ya lu létatenéne?” 32 Kwe
Jisas hwi tébebokwake. 33 Na ké mése lowene
tle, “Bubé kalélego bobé ato mago tébo
wasle létatenéfe” Na bu uli téglebé, lili
namétle. Na Jisasme loliwa tisi tle. Na

elebolime sékefo miti tafa tletle. Na bu
Jisasme iniwa gali ble tétatle. 34 Na Jisas gali

tolé, “Mola, ju bome lowene sle egletenéme
négeme, jubé ato kéme titika 1életé. Na ju

eiju. Tutune asa ele, lalowa tafa eoule. Na
jubé tébo tei sle 1€leté”

35 Na Jisas mana gégali tlelébé€é, na
ho, Jairusbé lo mago wofu mana fata
tlelékakile. Na Jairusme gali motlola, “Jubé
néba wagli elo. Ju tisame ita welili asa
eletle. Matébe” 36 Kwe Jisas bubé gali
boblo tétatéme. Na lotu lobé eso ho,
Jairusme gali tlole, “Ju tutune asa ele,
bome fwa lowene sle egletenéme.” 37 Na
bu feilawa home hehé tletéme, bume
esogo jwa nameéglagulame. Pita, Jems, na
bolijamo Jonname fwa tlelume. 3% Na
bu Jairusbé lowa fwa mutula. Na ]Jisas,
bu se lego aholokwane tlome na ye lego
mata aholokwane tlome. 39 Jisas lowa
tékaklu na gali tlome, “Sobo féyeme ye
elone? Sobo féyeme se etlone? Ké néba
gli hana elo. Ni tekwe egébe.” 40 Kwe bu
Jisasme tako soso memotlola. Na Jisas
bume lo mago hehé tletéme, “Sobo ké mago
kékle ekako na eyeumo.” Na Jisas ké néba
bolijayaname botaname na bubé lowene
esogo meéglelétlabé ho aomalé, kéme fwa
tlelékakume, néba mogo kéme egébebé lowa.
41 Na Jisas toba méta fa téta na bubé galina
megali tolé, “Talita kumi.” Ebé galibé wayo
melégébelaléle, “Mésenéba tokwéfo, bo jume
gali nolé, ju huju ele!” 42 Na bu lahujuwa

tle na ké lo méta asé tébeléfa. Ké néba bu
we ita téle tlibutu kéniji tafa tle. Na bu

kéme hwi métla, na klelego memétla. 43 Na
Jisas bume gali tlome, “Sobo ebé wesibi ho
lime asa gali elolo. Na sobo bume hi wesibi
eléyome.”

6

Nasaret life mago oneho Jisasme téboijiwa

motlola
1Jisas ké lifate kile tle na bubé lifatewa

Nasaretwa tuju. Na bubé lowene esogo
méglelétlabé ho nagi métléla. 2 Tafawa
0léna bu lotu lowa tuju na bu Gotobé gali

onehome mana té tétatéme. Na lebutako
oneho, bu ké gali aholokwane motlola, na

bu klelego memétletla na gali métla, “Ké ho
bu ké gali na ké lowene hamago fa lotlene?
Na bu ké tiho wesibi na ké klelegowa we-
sibi bu melé ké logotomebé, habelé lalo-
tomene? 3 Sebo melowene nanéletla, ‘Ké
ho bu lo gliji howa. Bu Mariabé néba. Na

bu Jems, Josep, Judas, Saimon nabé boli-
jahafe. Na bubé bomolunino bu sebona
tafa nélafe. Bu sebobé life mago hofe na
bu ké lowene hamago fa lotlene?”” Bu me-
gali métla, na bume téboijiwa memétletla.
4 Kwe Jisas bume gali tlome, “Iniwa fli life
mago oneho bu Gotobé lowene mago gali
té lotokweflebé home tole mletla na gali
métla, ‘Ké ho bu lale homu.” Kwe bubé life
mago oneho, na bubé ilawa mago oneho,
na bubé weife mago oneho bume tole hana
mletla na bu melowene hana mletla, ‘Bu
lale ho.” Hanane mu.” > Na Jisas bu ké life
meéta feilawa klelegowa wesibi blége hana
totometéme. Hanane. Bu jowa, jowa tébo
atona onehome fwa, toba gwa tétagutéme

na sle totome. 6a Na bume ké lowene
sle jwa mégletlabé onehome tako tutune

latletémemu.

Jisas bubé lowene esogo méglelétlabé ho,
Gotobé gali téname na hobé tébo ato slename
jine tébelékakéme

6b Na kwe Jisas bu ké lifate méta gali
té tébetokwakle. 7 Na Jisas bubé lowene
esogo méglelétlabé ho we ita téle kénijime
gali telokwakéme na bu mitisitla. Na bu
tlemalé tlemalé home jine tébelékakéme.
Na bu wesibi fenene blége lotome, kéha
afutuku bume gwa tétatéme. Bu ahwane
onehobé ato mago ké afutukuna hehé
nameégletémame. 8 Na bu kéme mana tafa
métla, na gali tlome, “Sobo egéyeuna, sobo
feilawa wesibi asa ehoujo, asé lijiwa ege-
houjome. Sobo hi wesibi, musu, baliti
musuna asa ehoujo. Matébe. 9Na sobojuba
jibowa ehwéyome, kwe sobo hihijika €ho
asa ehoujo. Ato mago éhowa egehoujome.”
10 Na bume ita gali tlome, “Sobo li lifatewa
tuhu egulona na ho some nolégléyona, sobo

ké lo méta fwa tafa elome. Sobo ké lo
méta tafa egelobéé, na ita mana eyeume.

11 Na sobo li lifewa tuhu egulona na ho
some néno hana méglana na sobobé gali
aholokwaneme tole hana méglana, kwe

sobo ké life lakilewa elome. Sobo ké life
kile egelona, kwe sobobé juba mago fl€ke

bubé naba li méta bu elome. Bu some kéme
hwi méléyome na melowene naméglame,

‘Féyeme tébo nilitayane? Goto seme tébo
légétanamefe.” 12 Na kwe bubé lowene es-
0go méglelétlabé ho mana mutuja. Na bu

Mak 6:20

iniwa onehome megali métlaguma, “Sobo

tébo lowene aholokwana ti elome na lale
lowenewa esogo elelélome” 13 Na bu

feilawa ahwane, onehobé ato mago hehé
métlagumetéma. Na bu lékaluwa welé tu
tébo atona onehome tefo mététagumetéma

na bume sle mototoma na bu lalowa tafa
meétla.

Eso ho Herot bu Jisasme meweniji latle,
“Home ké baptais togotomebé, Jonfe”

14 Iniwa lifatebé oneho, bu Jisas one-
home ké sle togotomebé gali waaholok-
wane motokouja. Na eso ho Herot bu ké
galimata aholokwane tle. Flioneho bume-
gali motokouja, “Jisas ebé kwe, onehome
ké baptais togotomebé Jon, tekwe nége,
matématé mago huju tle. Kéme négeme, ké
klelegowa wesibi melé blége kéme lotome.”
15 Na fli oneho megali lamétla, “Ebé kwe,
Elaija tekwe nége, matématé mago huju
tle.” Na fliye kwe megalilamétla, “Ebé kwe,
Gotobé lowene mago gali té lotokweflebé
ho, tekwe nége, matématé mago huju tle.
Bu étanifu Gotobé lowene mago gali té mo-
tokweflabé ho fenene.” 16 Na eso ho Herot
bu ké gali aholokwane tle na gali tle, “Bu
home ké baptais togotomebé Jonfe. Ebame
bu wame home boblo logotomebé home
gali tlole, na bu tuju na Jonme mou lokwati
tlé tujetle. Na bu matématé mago wahuju
tle.”

17-19 Etani eso ho Herot bu bolijamobé,
Filipbé, méseme hijika totle. Ké mésebé
weniji Herodias. Jon Herotme itaita me-
gali latlokwefle, “Blijamobé méseme ké hi-
jika egotlebé, ké lale lowene nane. Weye.”
Kéme négeme, Herodias bu Jonme tako
enisusu latletlernu na bume mogo nalé
tékleme tole tletle. Herodias bu Jonme
wame togloleme négeme na eso ho Herot
bu home kéme jine tléle, Jonme sené ta-

bana lei lotleme na kalabusu lowa tuku
léleme, Herodias bume tékle egotlelime.

20 Eso ho Herot bu Jonme melowene latle-

tle. “Bu lale homu na Gotobé lale lowene
esogo léglelétlebé ho.” Na bu Jonme uli

kéme tletle na bume ululu sle kéme totle,
bubé mése Herodias tékle egotlelime. Bu
Jonbé gali yafe aholokwane tlole, manini-
bona tébo metletle na tako tutune metle.

Kwe bu Jonme aholokwaneme tako tole
latletlemu.

21 Na ké naléwa, eso ho Herot bu feilawa
hi wesibi loko tétamé, bota bume kéna
fu totlebé oléna fleflesu hi naléglelémeme.
Na Herodias bu melowene sle latle, “Bo
metole nanelé, ké fleflesu hi nalé, Jonme
mana tékle nogotléme, mogo nalé” Na
Herotbé gavmanbé eso ho, na wame home
boblo mogotomabé eso enéne na Galili
provins magobé letitabo ho bu ké fleflesu
wesibi hime mitisiya. 22 Ké enéne bu mana
hi motokouja na Herodias boko mana tisi
téme, elefi naegleme. Na ké layo mése bu

elefi tle. Na eso ho Herot na buna ké
hi métlabé ho bu ké elefi hwi motlotéya,

mémaune lamétlétéyamu na bubé elefime
tako fleflesu memétletéya. Na eso ho bu ké
layo méseme kéme gali tolé, “Ju féye wesibi
tole eletlene? Ju wesibi tole laletléye, bo
jume ké wesibi négléme” 23 Na eso ho
Herot bume iniyafememu gali tol€, “Bo
jume négali galimemu gali nolé. Ju wesibi
tole laletléye, bo jume ké wesibi négléme.
Na ju metole eglena, bobé iniwa wesibi
fu notometéme na jume néléme, na bobé
lifate mata tlé nétatéme na jebeléfu jume
yo noléme, ebé lalowa, bo tako tolemu
nanelé.”

24 Na ké layo mése bu tuju na botame
takune tolé, “Bo bume féye wesibime gali
noglolémene?” Na bota kéme gali tol€, “Ju
bume, home ké baptais togotomebég, Jonbé
esome gali eglonéme, ké eso nalégléme.”
25 Na kéme ké layo mése bu eso ho belé ita
hokweinawa tuju na gali tlole, “Bo metole
nanelé, jueli,home ké baptais togotomebé,
Jonbé eso mou lokwati tlé etatle, na ké eso
bleté éhou méta tuku eléme na ké manogwa
bome enénéme, hwi nanogloléme.” 26 Eso
ho bu ké gali aholokwane tolé na bu tako
maninibo metle. Kwe bu ké hi téglelémebé
oneho, bubé iniyafe gali aholokwane mot-
lolame négeme na bu kéme tiniji tletéme.
Kéme négeme bu ké mésebé gali hana boblo
létatéme. 27 Na kéme, bu wame home boblo
logotomebé home, gali tlole, “Ju ejume,
na Jonbé eso mou lokwati tlé etatleme na

bome ehitenéme.” Na ké wame home boblo
logotomebé ho, bu kalabusu lowa tuju na

Jonbé eso mou lokwati tlé tétatle. 28 Na

bu Jonbé eso bleté éhou méta gwa tétatle
na tehile na layo méseme tlékakiji. Na layo
mése ké eso tehule na botame tujuwelé.

29 Na Jonbé lowene esogo méglelétlabé
ho bu Jonme ké téke toglolebé gali aholok-
wane métla na bu mutuja na Jon mogome
fa mototla na aniji fuluju matématé méta
gwa mutujetla.

Jisas bu hi wesibi 5,000 home sa tétatéme
30 Jisas, Gotobé gali téme ké jine
tégelékakémebé ho, ita mitisiya na Jisas
méta loko métlelékakéjaya. Na bu iniwa

wesibi ké métlabé na onehome ké té
mététagutémabé gali Jisasme té mététatla.

31 Kwe feilawa oneho mitisikefétémame
négeme na Jisasna bubé lowene esogo

méglelétlabé hona bu ké nalé kéme haha

tafu hana mototla na hi hana métla. Na
Jisas bubé lowene esogo méglelétlabé home

kéme gali tlome, “Te, mana manuja, hojwa
tabo elé. Tafa sle nanéglame.” 32 Na bu ihe
méta féfe métla na buwa hojwa tabo elé
mutuja.

33 Na feilawa oneho bu hwi métlaguma
na lowene métla, “Jisas lalélelumefe, bubé
lowene esogo méglelétlabé home.” Na
kéme négeme lilife lilife mago oneho bu
Jisasna ké mutujabé life elé kéme féka
motokouja na ké lifewa bu afina fwa
mutula. Na Jisas bubé lowene esogo
méglelétlabé home nagi fwa tuleléme.
34 Kéme négeme, Jisas bu jeléfowa fwa tule

na bu ké feilawa onehome hwi tlome.
Bume mehwi latlome. Bu sipsip kleli, ho

légléme jwabé fenene. Ho bume hana

taitame. Na bu bume tako maninibo kéme
tletéme. Na bume feilawa gali té tétatéme.

35 Tokwafe, taboklé mu, Jisasbé lowene
esogo méglelétlabé ho bu belé mitisiya na
bume gali motlola, “Ebé taboklému na
ebé hojwa life. Sebo hi wesibi hamago
fa nogotlamene? Hanane mu. 36 Te, ju
onehome mana jine ebelékakéme. Loli life
elé fwa matliwaya, hi wesibi balitina glo
naméglame” 37 Kwe Jisas bubé lowene
esogo méglelétlabé home gali tafu tétatéme,
“Hi wesibi bume sobo eglémome.” Na bu
Jisasme takune motlola, “E€€,ju melowene
lalene, ‘Sebo bleté nage 200 balitina glo
nélamene na bume nélémame? Sebo kéha

baliti hananefe.” 38 Na bume takune tlome,
“Habenuju bleté nage mébetéyone? Sobo
hwi ejuwelémo.” Na bu hwi mutujuweléma
na ita mitisiya na Jisasme gali motlola,
“Sebo tobali bleté nage mébe na mo téle
mébe.”

39 Na Jisas bume gali tlome, “Sobo lale
agosaba méta loko elagujome na tafa ek-
oujome.” 409 Na bu iniwa tafa motokouja.
Fli tafa métlabé we lujuafe we oneho na
fli tafa métlabé 50 oneho. 41 Na Jisas ké
tobali bleté nage na téle mo glo tle na hwi
tokwake na Gotome lale gali tlole, “Ebé
bleté nagena mona yaha féyeme enénane?”
Na bu klelegowa wesibi blége totle na ké
bleté nage fufu totome na bubé lowene
esogo méglelétlabé home tléme, onehome
sa namégétatémame. Na bu ké téle mo mata
fufu totome na sa mététagutéma. 42 Na bu

iniwa hi métla na imo sosolo mototoma.
43 Na bu bleté nage lénena, mo 1énena we

ita téle basketé musu méta météselokwaya.

Na ké basketé musu éfowa lakalewa métle.
44 Feilawa oneho bu ké bleté nage hi métla

na hobé tabéi ké niji 5,000 bu onename
nébalename hana tabei métla.

Jisas bu lake tu matawa asé tole

45 Na ké naléwamu, Jisas bubé lowene
esogo méglelétlabé home, gali tlome,
“Sobo ihe elé féfe elome na jeléfo elé

Betsaida lifatewa su ekakome.” Na bu
iniwa onehome jine tébelékakéme. Buwa

létabe nalégleme. 46 Onehome afina jine
tébelékakéme, na bu fatiniwa tokwale,
Gotome gégali nalogoleléleme. 47 Na atome
hwi 0léna, bubé lowene esogo méglelétlabé

ho lake tu ku méta ihena kakéha métemula
na Jisas lake tu helefo méta tlibe. 48 Na

Jisas bu hwi telokwakéme, bu ihena yafe
yegu motokouja, kwe flelu ihe yelu boblo
tégétatémeme négeme, na ihe alabuju kéme
tiwatéme. Tokwafe, fole oléna Jisas lake
tu matawa wa bu belé tisi téme. Bu sigli
légetokwakémeme kofene. 49 Kwe bubé
lowene esogo méglelétlabé ho bume hwi
motlola, tu matawa wa asé tole. Na bu
meweniji lamétla, “Alibahowa.” Na bu

aféfleina memétla. 30 Na iniwa bume hwi
motlola na uli memétla. Kwe Jisas bume

hokweinawa gali tlome, “Sobo uli asa
elo. Bo tekwe nége. Sobo lalowa tafa

elo.” 51 Na bu ihewa fe tokwake na buna
mététabéya. Na flelu latliwa tékake. Na

bu klelego memétla. 52 Jisas tobali bleté
nage feilawa onehome sa tétatémena, bubé
kalélego olafa tétatéme. Kwe bubé lowene
esogo méglelétlabé ho ké lowenebéme
lowene sle hana meétletla, aholokwana
timu métla. KEme négeme tu matawa wa ké
asé téglebé na flelu ké tli tégébebéme klelego
kéme métletla. Bubé lowene mana yaya
tletémemu. Bu bubé kalélego, lowene sle
jwa mégletlame négeme.

Jisas bu feilawa tébo atona onehome
Genesaret lifate méta sle totome

53 Jisas, bubé lowene esogo méglelétlabé
hona, lake tu su métékaka na Genesaret
lifatewa fwa mététékekéya na ihe kesi
mététaya. 54 Bu ihe mago, helefo elé
féefe motokwaka, na hokweinawa oneho
bu Jisasme hwi motlola na weniyane

mana météseléla sle métla. 5> Na ho bu
ké lifate 1i méta ké 1égébagubé lifatewa

féka féka métébeléfaya na onehome gali
métlaguma. Na oneho, bu Jisas ké tafa
tuglebé gali, aholokwane métla na bu
tébo atona onehome sanéneme gogwa

métla na bu belé métlesuma. 56 Na iniwa
tatako lifate elé na tokwétokwé lifate
elé Jisas bu ké tuhu tokoubé, oneho ké

méta loko méglelékeféyabé lifeku eléme,

tébo atona onehome ké beléme métleluma.
Na bu Jisasme anisasana gali motlola,

“O masiwafe, ké tébo atona oneho, jubé
ého meéta fwa lalowa lu métomene, sle
nameéglame” Na iniwa oneho melé ké
métlabé, bu laslewa métla.

7

Gotobé tafa sle gali homubé tafa sle gal-
ime boblo lalotle
1 Farisi enéne na Gotobé tafa sle gali

lowene sle mégletlabé enéne fli, Jerusalem
lifate mago ké mitisiyabé, bu Jisasme loko
meétlelétla. 2Na bu mehwi motloma, Jisasbhé
lowene esogo meéglelétlabé ho fli, bu hi
wesibi hi métla kwe bu toba afina swa
swa hana motoma, bosemlenibé tafa sle
gali fene lébetéme. 3 Farisi enéne na fli
Juda life mago enéne bu bubé bolijafu-
junibé lowenewa esogo métlelétéma. Bu
melowene méta tafa métla. “Toba afina

swa hana motomana, bosemlenibé tafa
sle gali fene tébetéme, kwe bu hana hi
méglame” 4 Na bu maketwa mugujana
na migisiyana na tu tetefo jwa méglana,
bosemlenibé tafa sle gali fene tébetéme,
kwe bu hana hi méglame. Na bu lili
lowene méta tafa mla, bosemleni fenene
tafa métla. Bu mélamelekeféya, bu blete,
kabo, sospené, na ni labuku mata swa

motokweféma. Bu bosemlenibé lJowenewa
esogo metlelétémame négeme. > Na Farisi

enéne na Gotobé tafa sle gali lowene sle
mégletlabé enéne, bu Jisasme takune mot-
lola, “Jubé lowene esogo méglelélabé ho
bu sebobé semlenibé lowene esogo jwa
féyeme mélelélane? Bu hi wesibi manawa
féyeme hi métlekeféyane? Bu toba afina
swa hana motomana, bosemlenibé tafa sle
gali fene 1ébetéme.” 6 Na Jisas bume gali
tlome, “Etani anebo, Gotobé lowene mago
gali té totokweflebé ho, Aisaia, bu some
négali galime gali toléyo. Sobo so0sogéna
hofe bu fene yahi tle. Bu Gotobé gali
meyahi latle, ‘Ké oneho bu bome bubé
éfalébo nawa mefé mégétanana, “Goto lale
homu.” Kwe bu bome bubé lowenena
iniwa tole hana métleténa, na lowenena,
lowene sle hana métleténamu. 7 Bu melé
lamétla, bu onehobé tafa sle galiwa té mo-

totokwefla kwe mesosogéna lamotloma,
“Ke tafa sle gali ebé Gotobé gali.” Bu bome
megali ké moglonabé, “Goto ju lale ho,
sebo jume tako tole nanéletéyo,” kwe bome

lowene sle hana méleténa bubé lowene
méta. Kéme négeme bu ké galina bome

blawa gali molona.”” 8 Jisas ita megali tle,
“Sobo Gotobé tafa sle gali aholokwana wati

telo. Eholo hana elo. Na sobobé bisem-
lenibé lowenewa eholo. Sobo Gotobé galj,

bisemlenibé lowenena lélamu latatelo.”

9 Na Jisas bume fli gali megali latlome,
“Sobo Gotobé tafa sle gali kaiselo boblo
etokweflo na sobobé lowene méta fwa
etabo. Sobo ké lowene tako lébeteyo.
10 Etanifu ho Moses gali tle, ‘Sobo bitaname,
blijayaname boblo asa etomo na bubé
galiwa esogo elélétemome. Na bu li gali
megali tle, ‘Ho botaname o bolijayaname
tébo gali loglomena kwe ho bume mogo
nalé tékle mogotlame.” 11 Moses ké gali
megali latléyo kwe sobo megali latlekefo,

‘Ho Dbolijayaname botaname megali
loglomena kwe ebé lalowa, “Ayana beéna
masiwafe, ebé wesibi some négaitome

fene kwe bo ebé wesibi Gotome wafi
aniji tlometeléfe”” 12 Ho bu ké gali, boli-

jayaname, botaname gali loglomena, na
bu botaname, bolijayaname, 1égaitame jwa
négena sobo megali egelome, ‘Ebé lalowa.
Bu Gotome wafi aniji tlometle.” 13 Sobo
ké gali megali egelona, sobo bisemlenibé
lowene mago galiwa té etatemo na Gotobé
gali kéna lélamu latlo. Na sobo feilawa tébo
wesibi kéha memelé latokwefémofe.”

Jisas, bu Gotobé naba lime, home ké tébo
mogotomebé wesibime, géqali tle

14Na Jisas onehome gali telokwakéme na
bu mitisitla na bume ita gali té tétatéme,
“Sobo iniwa aholokwane elome na lowene
sle eletelome. 15 Iniwa wesibi, ho bu ké hi
méglekeféyabé, ké wesibi Gotobé naba lime
home tébo hana mogotomeme. Hanane.
Kwe wesibi hobélowene méta ké 1égelubebé
na léekaklibé, ké wesibiwa Gotobé naba
lime home bu tébo motomeme. 16 Ho bu
aholona, bu ebé gali sa aholokwane sle

1éle.”
17 Jisas ké onehome hune totome na

bubé lowene esogo meéglelétlabé hona
lowa meétékakluja. Na bubé lowene es-
0go meéglelétlabé ho bume ké waflé gali
wayome takune motlola. 18 Na bume
gali tlome, “Sobo mata wayo gali yaya
laletelone? Sobo ké waflé gali lowene

hana elone? Sobo aholokwane elo. Iniwa
wesibi, ho bu ké hi méglekeféyabé, ké

wesibi Gotobé naba lime home tébo hana
mogotomeme. 19 Kéha wesibi hobé lowene

elé nane muju. Weye. Bu aliji elé fwa
muju na gu namela. Kéme négeme bu
home tébo hana mogotomeme.” Jisas
bu ké galina seme melé lélekuju latleténa,
sebo lalowa iniwa hi wesibi hi néglame.

Hi wesibi bu seme Gotobe naba li méta
hana tébo megetaname 0 Na Jisas bu

ita gali tle, “Wesibi hobe lowene meéta
légelubebé na 1ékaklibé, ké wesibi Gotobé
naba lime home buwa tébo mogotomeme.
21 Bo kéme gali nelé, hobé lowene méta

ké lelubebé wesibi bu melé: Tetébo
lowene, lisé lowene, tokli lowene, home

mogo nalé tékle lowene, 22 hona méseme
lisé eglelébé lowene, mémaune lowene,

sosogéna lowene, aholabu lowene, géglé
lowene, li home gali fa lowene, home
agaléklebé lowene na yayaha lowene. 23Ké
iniwa tébo lowene, hobé lowene meéta

melubetéme na meékakli na Gotobé naba
lime home bu tébo motomeme.”

Fonisia lifate mago mése bu Jisasme
lowene sle latletle
24 Jisas, bubé lowene esogo méglelétlabé
hona, ké lifate kile métla na Tair lifatebé
tokwéfo lifekuwa mutuja. Bu fwa mu-
tula na Jisas bu li lowa hwelutuwa tékaklu,
oneho bume sosalé mogotlalime. Kwe bu
mogweliha hana tafa légleme, oneho bume

wahwi motlola. 2526 Na mése li bu me-
gali aholokwane tlome, “Jisas bu lo méta

ke tafa léle” Na bu hokweinawa bu belé
tuju tle. Ahwane tébo ké meésebé nébabé

ato meéta létabetéme négeme na bota Jisas

belé hokweinawa kéme tisi tle na elebo
lime bubusu tletle. Na bu Jisasme anisas-

ana gali tlole, “Jisas, ju ahwane tébo bobé
nébabé ato mago ké elékakété” Ké mése
bu li lifate mago mése. Bu Siria lifate
mago na bubé lifekumu Fonisia. Bu Juda
lifate mago mése hanane. 27 Na Jisas bu
melowene latle, “Juda life mago oneho bu
nébaleha na fli life mago oneho bu amale
ha. Na bo Juda lifate mago onehome afina
naitaméme.” Na bu ké méseme waflé gali la-
tolé, “Bo nébalebé hi wesibi amaleme afina
hana négléméme. Weye. Bo nébaleme afina
nélémeéme.”

28 Kwe ké mése bume gali tafu tétatle, “O
tako ho, jubé gali négali gali. Kwe ama
mata, lo malu méta ké tafa mélekéfebé, bu
nébalebé léne hi wesibi, ké mitigokéfebé
mehihi mélekéfe. Na ju bome mata léne hi
wesibiha aitane.”

29 Na Jisas bume gali tolé, “Ju bobé gali
lale lowenena tafu etatenéfe. KEme négeme,
ké ahwane tébo jubé nébabé ato mago wak-
ile 1étamé, jubé lowa ita lalowa ejume.”
30 Na ké mése bubé lowa ita tuju. Na bubé

néba ni labuku méta hwi tolé na bu lalowa
tafa tleté. Ké ahwane bume wakile téta.

Jisas bu aholo titiji tabo na gali mumu
tabo home sle totle

31 Ké naléwa Jisas Tair lifatebé tokwéfo
lifeku Kkile tle na Saidon lifate sigli tétagule
na Dekapolis provins sigliwa tétagule, na

Galili lake tu elé fwa tule. 32 Na bu aholo
titiji tabo na gali mumu tabo home bu belé

métlesula. Na bu Jisasme anisasana gali
motlola, “O masiwafe, jubé toba ké hobé
ato méta gwa etatle, sle nalégleme.” 33 Na
Jisas ké home no tléle na onehome hune
mételo. Na Jisas toba ku bubé aholo fuluju

eléme sei tlémetle. Na tokwafe bubé toba
ku méta nagutaba tihele tle na ké hobé

aleji méta gogwa tletle. 34 Na Jisas heven
lifewa hwi tokwake, na tako maninibo
lowenebé haha tafu totle. Na bu ké home,
bubé galina, megali tlole, “Efata.” Ké gal-
ibé wayo melé 1égébelaléle, “Tika eletelo.”

35 Na ké hobé aholo latikawa metletle na
bume gégali 1églebé lowene tisitle na bu

lalowamu gégali tle. 36 Na Jisas onehome
hehé latletéme na fli onehome gali moglo-
malime, “Bo ké nogotlébé wesibime fli one-
home asa gali elomo. Matébemu.” Bume
yafe hehé tletéme, kwe bu boblo lamototla,
na Jisas togotlebé wesibime gégali motok-
outla. 37 Na oneho ké hobé sle gali, aholok-
wane métla, na klelego memeétletla. Na bu
gali métla, “Euowe! Iniwa wesibi bu melé
ké lotomebé, lalowamufe. Bu aholo titiji
tabo hobé aholo titika lotometéme na gali
mumu tabo enéneme mata sle lotometéme.”

8

Jisas bu 4,000 onehome hi wesibi tléme

1 Ké oléna, feilawa oneho Jisasme ita

loko métlelétla. Na bu hi wesibi hanane,
Na Jisas bubé lowene esogo méglelétlabé

home gali telokwakéme. Na bu mitisitla.
Na Jisas bume gali tlome, 2 “Bo ebé one-

home maninibo nanéletémé. Bubona aona
olé tafa néla na bu hi wesibi jwa. 3 Na

bo bume fonoba jine négelékakéména, kwe
bu alégeme foneme nabasahoba méglame
na migitigwéyame. Fli bu kaké mago mi-
tisiyame négeme.” 4 Na bubé lowene es-
0go méglelétlabé ho, bume takune motlola,
“Sebo hi wesibi hamago fa nogotlamene,
ké onehome ké néglémame? Ebé afloko
méta ho tafa jwa, méglame négeme.” > Na
Jisas bume takune tlome, “Sobo habenuju
bleté nage mébetéyone?” Na bu megali
motlola, “Sebo tobali ita téle kénijiwa ne-
hwéyafe.”

6NaJisas onehome gali tlome, “Sobo tafa
ekoujome.” Na bu keé tobali ita téle bleté
nage glo tle, na Gotome gali tlole, “Weé,
ebé bleté nage, yaha féyeme enénane.” Na
bu klelegowa wesibi blége totle na ké bleté
nage fufu totome na bubé lowene esogo
méglelétlabé home tléme. Na bu onehome
sa mététagutéma. 7 Na bu télewa mo mata
métehwéya. Na Jisas bu ké mo glo tle
na Gotome gali tlole, “Weé€, ebé mo yaha
féyeme enénane” Na bubé lowene esogo
méglelétlabé home galitlome, “Sobo ebé mo
mata, onehome sa etatemo.” Na bu ké mo
mata sa mététatéma. 8 Na oneho bu yafe hi
meétla, kwe bubé imo sosolo mototomame
négeme, naléne mana sigené metletéme. Na
ké 1éne hi wesibi météselokwaya na bu tobali
ita téle basketé musu tétafu mototoma. 9 Ké
onehobé tabei kéniji 4,000.

Na Jisas onehome jine telékakéme. 10 Na
kwe, bubélowene esogo méglelétlabé home
ihe méta fe tleléme, na Dalmanuta lifate elé
mutuja.

Farisi enéne, Jisasme takune motlola,
klelegowa wesibi blége logotlebéme

11 Bu Dalmanuta lifatewa fwa mutula
na Farisi enéne bu Jisas belé mitisitla na

mana Jisasna kofe kofe gali métlelogwaya.
Bu Jisasme sogéname su namogotlame
fene na gali motlola, “Ju seme klelegowa
wesibi 11 lebotane etaténa. Sebo jume
melowene nanégletéyome, ‘Goto jume ké
jine tégelébakébé hofe.”” 12 Na Jisas wabelé
tle na gali tlome, “Sobo, ebé oléna ké tafa
egelobé oneho, bome klelegowa wesibi
lebotane nogotlébéme, féyeme takune
enonane? Bo some négalimu nanéléyo,
bo klelegowa wesibi lebotane hana no-
gotléme, sobo melowene naegleténame,
‘Goto bome jine tlénéfe! Matébe mu.” 13 Na
bume hune mototoma, na ihe elé féfe
métla, lake tu jeléfo elé su namékakame.

Jisas bu Farisi enénebé na Herotbé tébo
loweneme ululu sle galime gali tlome

14 Bu lake tu méta mana métemula na
bubé lowene esogo méglelétlabé ho bleté

nage métehouja hana métla, aholokwana
ti memétla. Bu jowa bleté nagewa, ihe
méta tébe. 15 Na Jisas anisasana gali tlome,
“Sobo Farisi enénebé na Herotbé bleté

nage sése wesibime ululu sle saelo.